
MINUTI

Il-Minuti tal-Laqgħa Nru 104, li saret fid-9 ta’ Frar 2022, ġew konfermati. 

KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION”.

IĊ-CHAIRPERSON (Onor. Beppe Fenech Adami): Illum dan il-Kumitat reġa’ talab, sabiex jiġi jixhed quddiemu, lill-Onor. Konrad Mizzi, li qed nifhem li qiegħed barra l-kamra u għalhekk nitlob li jissejjaħ sabiex jidħol. 

L-Onor. Konrad Mizzi, akkumpanjat mill-Avukat Jean Paul Sammut u mill-Avukat Carol Peralta, l-assistenti legali tiegħu, daħlu fil-Kamra tal-Kumitat.

IĊ-CHAIRPERSON:  Onor. Mizzi, se jkomplu jsirulek xi mistoqsijiet dwar il-materja li konna qegħdin nitkellmu fuqha fil-laqgħat li għaddew. Se nibda jien u se nistaqsik ftit fuq il-proġett u l-mod kif iddeċidejtu li minflok tmorru għall-istallazzjoni fuq l-art, tmorru għal-liquefied natural gas (LNG) tanker f’nofs il-bajja ta’ Marsaxlokk. Ara ngħidx sew li waħda mill-commitments prinċipali tal-Gvern li int kont tifforma parti minnu, meta kien hemm il-Prim Ministru Joseph Muscat, kienet li dan huwa proġett li jrid jitwettaq f’timeframe speċifiku. Tista’ tgħidilna x’kien dan it-timeframe, jekk jogħġbok? 

ONOR. KONRAD MIZZI: Naħseb li l-policy imperative tagħna, jekk inħares lejn il-manifest elettorali li kien hemm – u se nitkellem dwaru sempliċement għax it translated into government policy – kienet li f’temp ta’ sena nraħħsu l-kontijiet tat-tariffi għall-familji, u f’temp ta’ sentejn jitraħħsu l-kontijiet għan-negozji.  U hekk fil-fatt ġara; f’April 2014 raħsu t-tariffi għall-familji b’25% u f’April 2015 raħsu t-tariffi għan-negozji b’25% with accumulative effect ta’ €80 million reduction. Dak kien il-commitment... 

IĊ-CHAIRPERSON: Però, dik ma kenitx il-mistoqsija tiegħi. Il-mistoqsija tiegħi kienet fuq il-proġett per se, li kien hemm timeframe speċifiku li intom, u b’mod partikolari l-Prim Ministru Joseph Muscat, kontu ntrabattu bih. Tista’ tiftakar tgħidilna x’kien dan it-timeframe qabel infakkrek jien? 

ONOR. KONRAD MIZZI: It-timeline kien li nraħħsu l-kontijiet f’temp ta’ sena għall-familji, u f’sentejn għan-negozji. 

IĊ-CHAIRPERSON: Jien qed nissuġġerilek li mhux hekk. Joseph Muscat kien intrabat pubblikament li… 

ONOR. KONRAD MIZZI: Diġà rrispondejtha dik il-mistoqsija. 

IĊ-CHAIRPERSON:...dan il-proġett ikun lest fi żmien 18-il xahar. 

ONOR. KONRAD MIZZI: No. Naħseb li Dr Muscat kienu staqsewh din il-mistoqsija kemm-il darba, kemm NET News kif ukoll oħrajn, u kien irrepeta li hu kkommetta li f’temp ta’ sena jitraħħsu t-tariffi, u hekk għamilna. 

IĊ-CHAIRPERSON:  Jien qed nistaqsik mistoqsija differenti.

ONOR. KONRAD MIZZI:  Lil hinn minn hekk, fir-realtà l-construction process minn meta ħarġu l-permessi għal meta nbena, dam ftit inqas minn 11-il xahar. 

IĊ-CHAIRPERSON: Ara ngħidx sew li Joseph Muscat kien rabat il-futur politiku tiegħu mat-timeframe ta’ din il-power station u kien qal li hu saħansitra jirriżenja kemm-il darba dan il-proġett ma jkunx tlesta fi żmien18-il xahar. 

ONOR. KONRAD MIZZI: Dr Muscat kien qal, u kien rabat il-futur politiku tiegħu, mal-assertion tiegħu li l-kontijiet tad-dawl u l-ilma, li fi żmien Lawrence Gonzi u fi żmien il-Gvern tal-Partit Nazzjonalista, kienu m’għola s-sema, inraħħsuhom f’temp ta’ sena għall-familji, u f’temp ta’ sentejn għan-negozji, għax ma stajniex nagħmluha f’temp ta’ sena. U biex nagħmlu dik, bħala parti mir-request for proposals (RfP) – xi ħaġa li faħħar l-Awditur – aħna tlabna li l-first year reduction jiġi ffinanzjat mill-concessionaire, jiġifieri parti mill-financing arrangment li ElectroGas kienu għamlu huwa li taw advance payment lil Enemalta biex iraħħsu l-kontijiet fl-ewwel sena. Dan huwa korrett u huwa fatt. 

IĊ-CHAIRPERSON:  Ħa nerġa’ nagħmillek il-mistoqsija. Ara ngħidx sew li l-istruzzjonijiet li tajtu kienu li dan huwa proġett  li għandu jitlesta fi żmien sena u nofs. 

ONOR. KONRAD MIZZI: Xi struzzjonijiet huma? 

IĊ-CHAIRPERSON: Jiġifieri t-timeframe li stabbilixxejtu intom bħala politika tal-Gvern, anke saħansitra meta ħriġtu t-tender u ġejtu biex tagħtu l-weighting...  Fil-proċess tal-evaluation tat-tender ingħata weighting kbir ħafna d-duration ta’ kemm idumu biex ilestu l-proġett. Ara ngħidx sew... 

ONOR. KONRAD MIZZI: Nimmaġina li qed titkellem fuq il-construction phase.  Hux hekk? 

IĊ-CHAIRPERSON: Jien qed nitkellem fuq il-completion… Kienet saret il-wegħda elettorali – u qed tifhimni Onor... 

ONOR. KONRAD MIZZI: Għax qed ingerfxu l-affarijiet. 

IĊ-CHAIRPERSON: Le, titgerfex xejn. 

ONOR. KONRAD MIZZI: Ejjew nisseparawhom. Jekk it-tender document semma xi ħaġa – għax ngħidlek il-verità jien qatt ma qrajtu imma intom semmejtuha d-darba l-oħra, jew semma xi ħaġa l-Awditur – kienet kemm għandha ddum il-construction phase.  Imma ma’ proġett mhux construction phase biss għandek imma għandek l-istudji, għandek l-environmental permits, għandek il-Planning Authority (PA) process, għandek l-Environment and Resources Authority (ERA) process, u għandek proċessi oħrajn ukoll. 

ONOR KAROL AQUILINA: Tiftakar meta ffirmajtu l-kuntratt? 

ONOR. KONRAD MIZZI: Le, ma niftakarx  dati hekk. 

ONOR. KAROL AQUILINA: Ma tiftakarx liema sena kienet? 

ONOR. KONRAD MIZZI: Ma rridx niżbalja. Infittex u ngħidlek. 

ONOR. KAROL AQUILINA: Tiftakar li kien fl-2013? 

ONOR. KONRAD MIZZI: X’kuntratt iffirmajna fl-2013? 
ONOR. KAROL AQUILINA: Il-kuntratt tal-bini tal-power station, ta’ dan il-proċess kollu, ġie ffirmat fis-sena 2013? 

ONOR. KONRAD MIZZI: M’iniex ċert, imma ma naħsibx. 

ONOR. KAROL AQUILINA: Tiftakar meta bdew ix-xogħlijiet? 

ONOR. KONRAD MIZZI: Ix-xogħlijiet bdew...  Kien hemm żewġ fażijiet. Jien naħseb li inti qed tgerfex ċerti affarijiet. 

ONOR. KAROL AQUILINA:  Jien qed ingerfex? Mela għidilna għax... 

ONOR. KONRAD MIZZI: Naħseb li qed tgerfex żewġ punti partikolari. Naħseb li probabbilment ġie ffirmat fl-2014, ma naħsibx li kien fl-2013, jekk ovvjament qed nirriferu għal meta ElectroGas ħadu over kumpanija li stabbilixxiet Enemalta biex dik il-kumpanija... 

ONOR. KAROL AQUILINA: Il-Malta Gas and Power Limited. 

ONOR. KONRAD MIZZI: Ma nafx x’kien jisimha, imma kienet special purpose vehicle (SPV). Dan ġara biex it-titlu tal-art – safejn naf jien, però jien m’iniex persuna teknika, jiġifieri tridu ġġibu n-nies tekniċi biex jispjegawlkom – ikun jista’ jgħaddi għand ElectroGas, u biex isiru ċerti xogħlijiet. Fil-fatt l-Awditur faħħar ix-xogħol li għamlet Enemalta għax bdiet din il-kumpanija waqt il-procurement process biex b’hekk ġie ffrankat il-ħin u jkun jista’ jinbeda l-proċess tal-PA, isiru l-istudji meħtieġa, u jsiru ċerti preparatory works li kien hemm bżonn isiru sabiex ngħaġġlu l-proċess.  U din l-informazzjoni ngħatat lill-bidders kollha. 

ONOR. KAROL AQUILINA: Issa jien qed nistaqsik meta ffirmajtu l-ewwel kuntratt biex beda x-xogħol fuq il-power station. 

ONOR. KONRAD MIZZI: Irrid infittex u ngħidlek, ma nafx bl-amment. Veru ma nafx. 

ONOR. KAROL AQUILINA: M’iniex qed ngħidlek biex tagħtini d-data eżatta, imma qed nistaqsik jekk tiftakarx jekk kienx fl-2013, jew jekk kienx fl-2014, jew inkella kienx fl-2015. 

ONOR. KONRAD MIZZI: Le, għax jien tant għamilt affarijiet... 

ONOR. KAROL AQUILINA: Tant mhijiex importanti għalik... 

ONOR. KONRAD MIZZI: Tinsiex li inti ffokat il-ħin kollu fuq dawn l-affarijiet; tinvestiga u tfittex. I was focused on making the change. 

ONOR. KAROL AQUILINA: Inti kellek moħħok fuq il-Panama. 

ONOR. KONRAD MIZZI: Le. 

ONOR. KAROL AQUILINA: Allura ma kellekx moħħok fil-kuntratt. 

ONOR. KONRAD MIZZI: Lanqas xejn. 

ONOR. KAROL AQUILINA: X’ġie ffirmat l-ewwel? Tiftakar li ġie ffirmat xi kuntratt? Ma kontx preżenti għall-iffirmar? 

ONOR. GLENN BEDINGFIELD: Nistgħu naslu għall-punt għax se noqogħdu… Ix-xhud qed jgħid li ma jiftakarx.  Jimporta mmorru għall-mistoqsijiet? 

IĊ-CHAIRPERSON: Mela ħa nagħtik id-dati jien. It-tender lil ElectroGas ġie awarded fl-4 ta’ Diċembru 2013... 

ONOR. KONRAD MIZZI: Mela għalfejn qed tistaqsu la qegħdin fir-rapport tal-Awditur? Mela dan quiz dwar jekk tkunx taf id-dati? 

IĊ-CHAIRPERSON: Ħu paċenzja. Xi quiz quiz! Ġie awarded fl-4 ta’ Diċembru 2013, u l-power station ġiet inawgurata f’April 2017. Jiġifieri qegħdin nitkellmu fuq aktar minn tliet snin u nofs. 

ONOR. KONRAD MIZZI: Mhux ħażin compared ma’ Mater Dei! 

IĊ-CHAIRPERSON: Dażgur! Wieħed state of the art u l-ieħor monument tal-korruzjzoni! 

ONOR. KONRAD MIZZI: Le, bir-rispett kollu, wieħed l-Awditur... 

ONOR. GLENN BEDINGFIELD: Mater Dei ma kienx mingħajr dnub lanqas. (Interruzzjonijiet) 

IĊ-CHAIRPERSON: Kompli wieġeb il-mistoqsijiet. Ejja ħa nkomplu bil-mistoqsijiet li qed nagħmillek fuq ir-rapport. 

ONOR. KONRAD MIZZI: Le, inti għamilt punt hawnhekk u jien se nagħmel... 

ONOR. GLENN BEDINGFIELD: Mill-pedament kien hemm il-korruzzjoni f’Mater Dei; fuq il-pre-fabricated concrete  slabs.  (Interruzzjonijiet)

IĊ-CHAIRPERSON: Meta tridu, u jkun hemm l-opportunità, nistgħu niddiskutu dan ir-rapport. Mater Dei huwa sptar state of the art u li kieku m’hawnx dak l-isptar illum dan il-pajjiż għandu problemi kbar. 

ONOR. KONRAD MIZZI: Tiftakar.  Forsi waqt l-ikel kontu titkellmu dwar... (Interruzzjonijiet) Naħseb kontu tkellmuh dwar San Raffaele l-Ħadd waqt l-ikel. Tiftakar lil San Raffaele. U żgur li kontu titkellmu dwar San Raffaele!

IĊ-CHAIRPERSON: It-tender tal-power station ingħata fl-4 ta’ Diċembru u tlestiet f’April 2017.

ONOR. KONRAD MIZZI: ...u l-proġett tal-power station...huma pożittivi. Dawn qalhom l-Awditur Ġenerali. Mhux talli mhux monument tal-korruzzjoni talli... Agħtini ċans nirrispondi! 

IĊ-CHAIRPERSON: Inti trid twieġeb għall-mistoqsijiet tiegħi.

ONOR. KONRAD MIZZI: Inti tridni nwieġeb dak li trid int. 

IĊ-CHAIRPERSON: Jien qed nistaqsik mistoqsija sempliċi: kien hemm timeline ta’ sena u nofs...

ONOR. KONRAD MIZZI: Jekk trid nitkellmu fuq korruzzjoni, nitkellmu. Nerġgħu niġu għal John Debono, l-episodju li jmiss. 

IĊ-CHAIRPERSON: Onor. Konrad Mizzi, kien hemm timeline ta’ sena u nofs? 

ONOR. KONRAD MIZZI: Ma nafx fuq xiex qed titkellem. 

IĊ-CHAIRPERSON: Ħa ngħidlek fuq xiex qed nitkellem. 

ONOR. KONRAD MIZZI: Jekk huma affarijiet fattwali read them, mhux tistaqsi lili. 

IĊ-CHAIRPERSON: Ħa naqralek mill-minuti. Inti għandek amneżija issa? Insejt kollox?  Fit-2 ta’ Mejju 2013 kien hemm meeting fejn kien hemm preżenti l-Onor. Konrad Mizzi, is-Sur David Galea, is-Sur Thomas Leonard, is-Sur Emanuel Ellul, is-Sur Mario Rodgers, u s-Sur Joseph Montebello u kontu qegħdin titkellmu fuq il-proġett ta’ Enemalta. 

ONOR. KONRAD MIZZI: Emanuel Ellul kien Chairman tal-Privatisation Unit fi żmien il-Partit Nazzjonalista. 

IĊ-CHAIRPERSON: Kien hemm ukoll inti f’dan il-meeting, imma inti għedtilna li kont osservatur.  Hux hekk? 

ONOR. KONRAD MIZZI: Whatever.  Ma nafx fuqhiex qed titkellem.

IĊ-CHAIRPERSON: Inti taf titkellem fuq kollox barra fuq fejn kont involut int! 

ONOR. GLENN BEDINGFIELD: X’inhu l-punt? 

IĊ-CHAIRPERSON: Dawn huma l-Minuti li ppreżentawlna Enemalta dwar il-meetings li kienu jsiru mill-kumitat ad hoc biex  jippjana dan il-proġett. 

ONOR. KONRAD MIZZI: Kien hemm Steering Committee bit-terms of reference tiegħu, mhux ad hoc. 

IĊ-CHAIRPERSON: U inti, Konrad Mizzi... 

ONOR. KONRAD MIZZI: Għax irridu noqogħdu attenti għax intom, kull darba, tgħidu affarijiet mhux fattwali... 

IĊ-CHAIRPERSON: Qed naqralek mill-minuti jaħasra!

ONOR. KONRAD MIZZI: ...imbagħad immur niċċekkja s-session ta’ wara u nara li ma kienx fattwali. 

IĊ-CHAIRPERSON: Mela għidli fejn m’iniex fattwali. Fit-2 ta’ Mejju 2013, fil-11:35 a.m... 

ONOR. KONRAD MIZZI: Id-darba l-oħra l-Onor. Aquilina qal xi ħaġa mbagħad ġiddbu l-Onor. Bedingfield.

ONOR. KAROL AQUILINA: U kelli raġun jien. 
ONOR. KONRAD MIZZI: Le. 

IĊ-CHAIRPERSON: Onor. Mizzi, jaħasra wieġeb! 

ONOR. KONRAD MIZZI: Għidli l-mistoqsija. 

IĊ-CHAIRPERSON: Fit-2 ta’ Mejju 2013 fil-11:35 a.m. iltaqa’ dan il-kumitat u hemm miktub li: 

“The Board is expecting that, given the 18 month project timeline, the most probable technical solution would involve floating storage.”. 

Mela jien qed nistaqsik fuq l-18 month timeline. Naqblu li dan kellu jkun proġett li jitlesta in an 18 month timeline? Qed nikkwotalek il-minuti. 

ONOR. KONRAD MIZZI: Imma 18 months trid tara minn fejn sa fejn. Construction phase. 

IĊ-CHAIRPERSON: 18 months mill-awarding of tender. 

ONOR. KONRAD MIZZI: Le, construction phase. 

ONOR. RYAN CALLUS: Lin-nies mhux hekk għedtulhom imma. Lin-nies għedtulhom li se tibnu u tlestu l-power station in 18 months.

ONOR. KONRAD MIZZI: Lin-nies għednilhom li se nraħħsu l-kontijiet tad-dawl u l-ilma u raħħasnihom. Lin-nies taf x’ngħidilhom? Li inti ma ma tidħolx għax-xogħol il-WasteServ. Dak ngħidilhom lin-nies! 

IĊ-CHAIRPERSON: Onor. Mizzi... 

ONOR. RYAN CALLUS: Ippermettili, Sur President, għax dan l-aħħar darba ġie jgħid li jien naħdem l-Għammieri... 

ONOR. KONRAD MIZZI:  Il-WasteServ taħdem.  

ONOR. RYAN CALLUS:  ...u mar ifittxni l-Għammieri u lanqas sabni għax lanqas naħdem hemm.

ONOR. KONRAD MIZZI:  Le, ma mortx infittxek. 

ONOR. RYAN CALLUS: Issa qed jgħid li naħdem il-WasteServ, mar u lanqas sabni għax lanqas naħdem hemm. 

ONOR. KONRAD MIZZI: Fejn taħdem? Għidilna fejn taħdem. 

ONOR. RYAN CALLUS:  Serraħ rasek li int qed tivvinta dwari u jien kuljum immur ix-xogħol. 

ONOR. KONRAD MIZZI:  Le, mhux veru. 

ONOR. RYAN CALLUS:   Inti qed tivvinta fuqi u lanqas taf fejn naħdem! 

ONOR. KONRAD MIZZI: Għidilna fejn taħdem. Tibża’ tgħidilna fejn taħdem?  

ONOR. RYAN CALLUS: Agħmel ir-riċerka u tkun taf. 

ONOR. KONRAD MIZZI: Inti taħdem mal-Gvern, inti public officer.   Allura ma tistax tgħidli fejn taħdem?

IĊ-CHAIRPERSON: X’hemm ħażin li jaħdem mal-Gvern? 

ONOR. RYAN CALLUS: Inti ma tistax tiġi hawnhekk u tivvinta fuqi u tivvinta li naħdem f’postijiet differenti u timmaġina li kont naħdem hemm. 

ONOR. KONRAD MIZZI: Fejn taħdem mal-Gvern u x’tagħmel? 

ONOR. RYAN CALLUS: Fittex u tkun taf. 

ONOR. KONRAD MIZZI: Tant ma tagħmel xejn li lanqas trid tgħidilna fejn taħdem! Inti titħallas mit-taxxi tal-poplu. 

ONOR. RYAN CALLUS: X’nagħmel jien staqsi lill-Ministru għall-Ambjent u jgħidlek fuq liema proġetti qed naħdem bħalissa, u mhux tiġi hawnhekk u tivvinta. 

ONOR. KONRAD MIZZI: Għidli daqsxejn fejn taħdem. 

ONOR. RYAN CALLUS: Wieġeb id-domandi issa. 

IĊ-CHAIRPERSON: Onor. Mizzi, inti ma tagħmilx domandi. 
ONOR. KONRAD MIZZI: F’liema dipartiment taħdem? Fejn taħdem? 

IĊ-CHAIRPERSON: Onor. Callus, inti m’għandekx għalfejn twieġeb għax mhux hu jagħmel id-domandi, imma aħna nagħmluhom lilu. 

ONOR. KONRAD MIZZI: Ma jimpurtax.  Mela l-Onor. Callus ma jridx jgħidilna fejn jaħdem mal-Gvern. 

IĊ-CHAIRPERSON: Issa wieġeb il-mistoqsijiet fuq il-power station. Fit-2 ta’ Mejju 2013, fil-meeting... 

ONOR. KONRAD MIZZI: Inkredibbli!

IĊ-CHAIRPERSON: Ħa ngħidlek jien x’inhu inkredibbli.  Fit-2 ta’ Mejju 2013, fil-meeting fejn kont preżenti inti, tkellimtu fuq proġett ta’ 18 month timeline. Fil-mument li ddeċidejtu li tmorru għall-18 month timeline awtomatikament – qegħdin tgħidu hawnhekk – iddeċidejtu li ma tistgħux tmorru għal-land based power station. 

ONOR. KONRAD MIZZI: Imma kif tasal għalihom dawn l-affarijiet? 

IĊ-CHAIRPERSON:  Ħa naqralek mill-minuti: 

“...the most probable solution would involve…”. 

Kumbinazzjoni, l-ewwel għamiltu kampanja elettorali tagħmlulna stampi sbieħ ta’ kif ġej il-proġett... 

ONOR. KONRAD MIZZI: Dawn huma kollha building-up questions, leading questions. 

IĊ-CHAIRPERSON: Intom għamiltu kampanja elettorali bil-proġett tal-power station f’Marsaxlokk fuq l-art, u l-pariri kollha ta’ min jifhem kienu li for safety purposes huwa ħafna aktar aħjar li tmur fuq l-art milli fuq il-baħar. 

ONOR. KONRAD MIZZI: Bil-kontra. Mhu veru xejn. Bil-kontra. Min qallek? Min hu l-espert? Semmili l-esperti. 

IĊ-CHAIRPERSON: L-esperti li kienu qegħdin jitkellmnu dakinhar. Semmili l-esperti bil-kontra inti u għedli minn fejn joħroġ li mhux kif qed ngħid jien. 

ONOR. KONRAD MIZZI: Ħa ngħidlek min huma l-esperti, għax inti kull darba tiġi hawnhekk u tivvinta mbagħad you don’t substantiate. Jien se ngħidlek min huma, Prof. Papadakis. 

IĊ-CHAIRPERSON: Jien qed ngħidlek li qiskom kontu miftehmin mill-ewwel ma’ tal-vapur biex tagħmlu l-vapur.  Dak li qed ngħidlek jien.  U issa nispjegalek kif ħdimtuha.

ONOR. KONRAD MIZZI: Inti tistaqsi l-mistoqsijiet qiegħed jew biex tispjegali t-teżi tiegħek?  Taħrablek għax lanqas iżżommha.  Jien qiegħed easy u taħrablek xorta! L-Onor. Aquilina daqsxejn aħjar minnek f’din il-logħba. 

IĊ-CHAIRPERSON: X’easy easy!  Kulħadd jaf... 

ONOR. KAROL AQUILINA: Jidher li llum qed tobdi lil Joseph. 

IĊ-CHAIRPERSON: Kompli obdi lil Joseph u wieġeb. Għax hekk qallek. Obdi lil Joseph. 

ONOR. RYAN CALLUS: Għandek ruling ġdid issa. Il-ġimgħa l-oħra kellek ir-ruling tal-Ispeaker u issa għandek ir-ruling ta’ Joseph Muscat, u r-ruling ta’ Joseph Muscat qallek biex twieġeb. 

IĊ-CHAIRPERSON:  Joseph Muscat gidbek lilek.

DR JEAN PAUL SAMMUT:  Ejjew inkomplu.

ONOR. KONRAD MIZZI: ...biex nirrispondi fuq ir-rapport u fuq ir-rapport qed nirrispondi, anything else ma nirrispondix. Mhu veru xejn li qed tgħid inti. L-ewwel nett, inti ma semmejtlix espert wieħed, lanqas taf min huma l-esperti, filwaqt li jien qed ngħidlek min huma l-esperti. L-espert huwa Prof. Papadakis, li huwa espert tal-LNG, li għamel l-istudju tal-vapur compared to other options, u l-conclusion kienet li l-vapur huwa a safer and a better option for a number of reasons. Reason No. 1 hija li aħna ridna a temporary solution. Ridna li jkollna l-pipeline tal-gass u ridna li ladarba jkollna l-pipeline il-vapur, jew l-infrastruttura, jitlaq. 

IĊ-CHAIRPERSON: Ħa nwaqqfek ftit għax il-minuti jikkontradixxu dak li qed tgħid int. 

ONOR. KONRAD MIZZI: Le, agħtini ċans nirrispondi.  Jekk m’intix se tħallini nirrispondi naqbad u nitlaq. 

IĊ-CHAIRPERSON:  Hemm moħħok int, biex titlaq! 

ONOR. RYAN CALLUS:  Hekk irid jagħmel!

ONOR. KONRAD MIZZI: Mela ħallini nitkellem! 

ONOR. KAROL AQUILINA: Imma Joseph qallu... 

IĊ-CHAIRPERSON: Issa naqralek x’jgħidu l-minuti fuq dan. 

ONOR. RYAN CALLUS: Joseph qallek biex twieġeb. 

ONOR. KONRAD MIZZI: Agħtini ftit ċans nitkellem u nirispondi please. L-ewwel nett, Enemalta marret għall-vapur mhux għat-tankijiet permanenti fuq l-art għax kienet a temporary solution, u temporary solution tfisser li ladarba jkollna l-pipeline il-vapur jitlaq minn Marsaxlokk darba għal dejjem, mhux bħalma għamlu t-tankijiet f’Birżebbuġa, damu 70 sena sakemm jien bdejt proġett biex jitneħħew u issa tneħħew. It-tieni, from a safety point of view, l-advice li kellna kien li jekk allaħares qatt tiġri xi ħaġa – u l-probability hija one in a million – il-vapur can be towed out, u fis-circle li kien ma teffettwax il-power station għax kien ‘il barra. Kieku t-tankijiet saru fuq l-art, kienu jridu jsiru further in, closer to the power station, u jekk tinqala’ xi ħaġa jista’ jkun hemm problemi oħrajn. Agħar minn hekk, kieku t-tankijiet kellhom isiru fuq l-art, il-problema li kien hemm kienet li Gvern Nazzjonalista, meta sar iċ-ċaqliq f’Delimara meta ridtu tibnu bilfors wara d-dar ta’ Mintoff, kien tefa’ ħafna terrapien u ħoloq muntanja ta’ terrapien. 

ONOR. RYAN CALLUS: Jekk it-tanker tal-gass ridt toħorġu ‘l barra malajr, x’inhi r-raġuni li neħħejtlu l-magna? Weġibna! 

ONOR. KONRAD MIZZI: Jiġi towed. 

ONOR. RYAN CALLUS: Malajr jiġi towed tanker bħal dak! Ħames minuti kollox! 

ONOR. KONRAD MIZZI: Se tħallini nitkellem? 

ONOR. RYAN CALLUS: Kompli. 

ONOR. KONRAD MIZZI: Mhux aħjar tmur daqsxejn għax-xogħol inti, forsi niggwadanjaw xi ħaġa? 
ONOR. RYAN CALLUS: Jien immur għax-xogħol kuljum, mhux bħalek. Wieġeb. 
                                                                                                                                                                                                                                                                                                                             
IĊ-CHAIRPERSON: Onor. Mizzi, ħa npoġġik fil-kuntest għax qed tgħid il-ħmerijiet. 

ONOR. KONRAD MIZZI: Le, il-ħmerijiet qed tgħidhom inti! 

IĊ-CHAIRPERSON: Il-minuti jgħidu:

“The European Commission has a set of Best Available Techniques  (BAT) reference documents, which state that floating storage...”. 

ONOR. KONRAD MIZZI: Agħtini ċans nispjega. 

IĊ-CHAIRPERSON:  Dawn huma l-minuti li ffirmajt int stess. Inti qed tgħid li s-safest hija fil-baħar, u jien qed naqralek il-minuti li jgħidu: 

[bookmark: _Hlk98518763]“The European Commission has a set of Best Available Techniques  (BAT) reference documents, which state that floating storage is not the best technique, and it is only considered unless the onshore option is demonstrated as not possible.”. 

Jiġifieri l-paroli kollu li għedt imur kontra dak li tipprovdi l-European Commission. 

ONOR. GLENN BEDINGFIELD: Tal-Kummissjoni jew tal-Gvern? 

IĊ-CHAIRPERSON: Aħna pajjiż fl-Unjoni Ewropea u inti l-professur tinjora l-parir tal-European Commission li tgħidlek li floating storage unit (FSU) għandu jiġi evitat, u għandu jkun biss... 

ONOR. KONRAD MIZZI: Jiġifieri inti ridt tankijiet fuq l-art. Inti ridt it-tankijiet f’Marsaxlokk. Mur għedtilhom li jekk ikun hawn Gvern Nazzjonalista u ma jsirx pipeline, tneħħu l-vapur u tagħmlu tankijiet fuq l-art. Għedilhom issa lin-nies ta’ Marsaxlokk li se tagħmlu it-tankijiet fuq  l-art! Dak għedilhom, Beppe Fenech Adami. 

IĊ-CHAIRPERSON: Jien qed ngħidlek li the best available techniques tal-European Commission jgħidu li “floating storage is not the best technique, and it is only considered unless the onshore option is demonstrated as not possible”.  Anzi ħalli nżidlek biċċa oħra: and should only be considered jekk trid taqdi lil xi ħadd miftiehem miegħu minn qabel. 

ONOR. KONRAD MIZZI: Mhu veru xejn! Falz. 

IĊ-CHAIRPERSON: Dik hi, u ‘l quddiem nispjegalek kif ħdimtuha wkoll. 

ONOR. KONRAD MIZZI: It-tgerfix tagħkom huwa straordinarju. Mela sa ftit ilu għedtu li dan għamlu xi ħadd u għaldaqstant għażilna l-proposta tagħhom, fl-istess ħin il-proposta...

IĊ-CHAIRPERSON: Iva, kollox straordinarju, il-Panama Papers straordinarji, Daphne Project straordinarju... 

ONOR. KONRAD MIZZI: ...ma taħdimx.  

DR JEAN PAUL SAMMUT: Agħtih ċans jirrispondi! 

ONOR. KONRAD MIZZI: Taf x’inhu straordinarju, Beppe Fenech Adami? Li John Debono, dak li huwa l-front man tiegħek, jagħmel ix-xogħol tiegħek, u mhux phantom job wieħed għandna, għax dak huwa mħallas mill-Gvern għax huwa assistent tal-papà tiegħek...

ONOR. RYAN CALLUS: Phantom job tal-mara tiegħek; €13,000 fix-xahar u m’għamlet xejn. 

ONOR. KONRAD MIZZI: ...imma ma jagħmilx ix-xogħol tiegħu u jagħmel ix-xogħol tiegħek u jidher għalik. U kemm se jkollna ċans, f’kull episodju, nitkellmu dwar il-pompi tal-petrol li mdeffes fihom inti u f’diversi...oħra.  Episodju wieħed wara l-ieħor. 

IĊ-CHAIRPERSON: Ġibhom kollha. Int infurmat li jien għandi pompa tal-petrol! 

ONOR. KONRAD MIZZI: Jien qaluli li meta inti kont Deputat Mexxej John Debono kien daħal imexxi l-ELCOM u tgħidx xi ġlied inqala’ għax dan John Debono, minflok l-ELCOM kien qed imexxi l-kampanja tiegħek. 

ONOR. RYAN CALLUS: Kompli ddevja. 

ONOR. KONRAD MIZZI: John Debono huwa l-front man tieghek! 

IĊ-CHAIRPERSON: Għedli liema hi l-pompa tal-petrol ħalli nkun naf ħalli nibda mmur nieħu l-petrol minn hemmhekk. U tivvintax! 

ONOR. KONRAD MIZZI: Vecchia Dogana ħadtha inti u ma tidhirx, pompi tal-petrol… (Interruzzjonijiet) 

IĊ-CHAIRPERSON: Tivvintax! Kompli. 

ONOR. RYAN CALLUS: M’intix kapaċi twieġeb għax dahrek mal-ħajt. 

ONOR. KONRAD MIZZI: U issa nafu li bħall-Onor. Callus, John Debono għandu job u ma jmurx għax-xogħol. 

ONOR. RYAN CALLUS: Kompli ddevja. 

IĊ-CHAIRPERSON:  Rehash.

ONOR. KONRAD MIZZI: Le, din ġdida ta’ John Debono. Għandna persuna li hija public officer u ma tidħolx għax-xogħol; jieħu ħsieb il-Vecchia Dogana, jiġbor il-kirjiet u jieħu ħsieb in-negozji tiegħek u l-korruzzjoni tiegħek. Dak li jagħmel John Debono.  

IĊ-CHAIRPERSON:  Spejegalna, jekk jogħġbok...

ONOR. KONRAD MIZZI:  Se jkolli ċans nispjegalek ħafna għax kulħadd ġie bl-informazzjoni. 

ONOR. RYAN CALLUS: Dahrek mal-ħajt Konrad. 

IĊ-CHAIRPERSON: Spjegalna, jekk jogħġbok, kif abbandunajtu l-proġett li jitlesta f’sena u nofs, u dan il-proġett minflok sena u nofs dam erba’ snin. Dak trid tispjegalna! Dak trid tispjega lill-poplu Malti. 

ONOR. KONRAD MIZZI: Issa int għamilt l-istatement tiegħek dwar il-floating storage u jien se nispejga… 

IĊ-CHAIRPERSON: Dawn huma l-minuti tiegħek mhux tiegħi. 

ONOR. KONRAD MIZZI: Issa nispjegalek għalfejn morna għall-floating storage. Mela, number one iva, qabel l-elezzjoni l-Partit Laburista kellu viżjoni li jsiru tanks on shore, bil-kontra li qed tgħidu intom li kien hemm xi collusion. 

IĊ-CHAIRPERSON: Jiġifieri int ridt tagħmilhom Marsaxlokk. Għidilhom lin-nies ta’ Marsaxlokk għax inti tfajt l-akkuża lejja, u issa qed tgħid li kont se tagħmel hekk inti.

ONOR. KONRAD MIZZI: Le, le... (Interruzzjonijiet)

DR JEAN PAUL SAMMUT: Agħtuh ċans ħa jirrispondi. Ħa jagħmel l-istatement tiegħu. 

ONOR. KONRAD MIZZI: Secondly, meta kellna t-two options – u wara li saret l-analisi u saru l-istudji kollha u wara li l-Kummissjoni Ewropea għamlet l-analisi tagħha u kien hemm anke parliamentary question Ewropea dwar dan u anke fir-rapport tal-Unjoni Ewropea ħarġet il-verità, naħseb li kulħadd jaqbel li l-floating storage is a better option – kien jidher ċar li l-Unjoni Ewropea aċċettat il-pożizzjoni tagħna dwar il-floating storage on a number of reasons. Mela, l-ewwel nett aħna ridna a temporary solution, ridna li f’temp ta’ għaxar snin jew inqas il-vapur jinqala’ minn Delimara u jkollna l-pipeline tal-gass. 

ONOR. KAROL AQUILINA: Ħa nwaqqfek sekonda għax... 

ONOR. KONRAD MIZZI: Le, twaqqafni xejn. 

DR JEAN PAUL SAMMUT: Agħtih  ċans ħa jlesti l-istatement li qed jagħmel. 

ONOR. KAROL AQUILINA: Ħa niċċaraw għax intom għedtu…  

ONOR. KONRAD MIZZI: Tiċċara xejn, issa nirrispondik. 

DR JEAN PAUL SAMMUT: Ħa jispiċċa l-istatement li qed jagħmel u għamel id-domandi wara. 

ONOR. KAROL AQUILINA: Ma tridx tismagħni?  Mela tismagħnix, imma jkollok tismagħni wara. Ikollok tismagħni wara. 

ONOR. KONRAD MIZZI: Wara iva, għed li trid.  Mela ċedejtli. Prosit! Grazzi talli ċedejt. Mela l-ewwel nett il-floating storage is a better solution għax huwa temporanju, u ladarba jkollna l-pipeline t-tanker jitlaq minn Marsaxlokk darba għal dejjem. It-tieni, from a  safety point of view, is-safety circle tiegħu ma kienx jolqot il-power station u għaldaqstant it was a safer project għax jekk, allaħares qatt, tinqala’ xi ħaġa ma jeffettwax l-unika power station li għandna fil-pajjiż. It-tielet, kieku sar fuq l-art kien irid isir fuq art li meta saret l-analisi sirna nafu li it was unsolid terrain għax il-Gvern Nazzjonalista bena muntanja bit-terrapien u kieku kellek tħaffer u tibni hemmhekk stajt toħloq motions fuq dik l-art.  Għaldaqstant il-floating storage was the best option u li qabel magħha kulħadd. Dik hija r-realtà. Għamiltu protesti kemm ridtu, imma r-realtà hija li ġie l-Vice President tal-European Commission hawn Malta u faħħar il-proġett u qal li “this type of project is a...for the future”.  U taf x’naf? Li kif qal Dr Joseph Muscat, illum il-ġurnata l-Kummissarju Ewropew u nofs l-Ewropa qed jiġru wara l-Ażerbajġan għax iridu l-gass u aħna għandna security of supply tal-gass, mhux bħall-kumplament tal-Ewropa. U grazzi għal dan il-proġett għandna kontijiet orħos, għandna a safe security of supply, għandna clean air, u iva, għandna inqas mard respiratorju u mard ieħor. Dik hija l-verità. Għalhekk morna għall-FSU. 

IĊ-CHAIRPERSON: Jien qed ngħidlek li kontu sejrin għal fuq l-art u biddiltu l-pjan. 

ONOR. KONRAD MIZZI: No, saru l-istudji, u abbażi ta’ dawn l-istudji ddeċidejna. 

ONOR. KAROL AQUILINA: Kien hemm proċess fejn intom ħriġtu l-offerta u kien hemm diversi li ppreżentaw offerta. Naqblu li fil-ħruġ tal-offerta kien hemm mitlub li min se jagħmel l-offerta jrid jindika jekk hu jridx floating storage jew onshore storage? 

ONOR. KONRAD MIZZI: M’għandix kopja tiegħu, jiġifieri ma nistax nirrispondi. 

ONOR. KAROL AQUILINA: Quddiemek għandek ir-rapport, u hemmhekk, f’paġna 23 f’paragrafu 2.1.24, hemm... 

ONOR. KONRAD MIZZI:  Aqrah. 

ONOR. KAROL AQUILINA: Le, aqrah inti ħalli żgur ma tgħidx li qed… 

ONOR. KONRAD MIZZI: X’page kien? 

ONOR. KAROL AQUILINA: Paġna 23 l-aħħar paragrafu. Aqrah. 

ONOR. KONRAD MIZZI: Mela jien il-pastaż tiegħek? Aqrah int jekk trid taqrah! Aqrah inti. 

ONOR. KAROL AQUILINA: Aqrah.  Mhux għalhekk qed nirriferik għalih!? 

ONOR. KONRAD MIZZI: X’inhi l-mistoqsija? 

ONOR. KAROL AQUILINA: L-aħħar sentenza tgħid hekk: 

“The following data was to be included in the submission: 
a. specification as to whether floating or onshore storage was being proposed;”. 

Mela dan li qed tgħidilna inti... 

ONOR. KONRAD MIZZI: Dan il-punt li qed issemmi veru qiegħed hawn, imma apparti minn hekk qed isemmu site preference; shareholders’ funds means the total capital employed, including net working capital, less long-term liabilities; suggested plant layout including dimensions, civil works and foundations required;  expected marine impacts;  expected size and frequency of LNG shipments or other transport arrangements;  key milestones from SPC appointment to commercial operation date;  safety systems, zones and standards to be employed for LNG deliveries and storage;  personnel requirements for operations;  maintenance requirements;  reliability and availability and scheduled downtime; storage capacity; origin of any LNG supply;  regasification characteristics; indicative range of gross heating value of regasified gas; and environmental impact summary. 

ONOR. KAROL AQUILINA: Eżatt. Tista’ tieqaf hemm. 

ONOR. KONRAD MIZZI:  ...reliability, storage capacity...

ONOR. KAROL AQUILINA:  Mela l-ewwel ma ridtx taqra u issa qed taqra kollox! 

IĊ-CHAIRPERSON: Issa se taqrah kollu? Filli ma ridt taqra xejn u issa se taqrah kollu!  Aqra li qallek. 

ONOR. KAROL AQUILINA: Mela intom, mhux veru... 

ONOR. KONRAD MIZZI: Mhux “intom”, imma l-Enemalta. 

IĊ-CHAIRPERSON: Inti kont responsabbli għal Enemalta? 

ONOR. KONRAD MIZZI: No, Enemalta… 

IĊ-CHAIRPERSON: Mela int għal xejn ma kont responsabbli!? 

ONOR. KONRAD MIZZI: Dr Fenech Adami, inti avukat.  Ma tafx x’inhi d-differenza bejn a legal entity and legal personality? 

IĊ-CHAIRPERSON: Inti politikament responsabbli għal Enemalta. 

ONOR. KAROL AQUILINA: Inti politikament responsabbli għal Enemalta. Filli titkellem fil-plural u f’daqqa waħda titkellem fis-singular. Ejja! 

ONOR. KONRAD MIZZI: Noqogħdu attenti bl-adjectives  li nużaw. 

ONOR. KAROL AQUILINA: Min kien involut f’dan il-proġett, inkluż inti, fl-ispecifications li ngħataw hemm miktub... 

ONOR. KONRAD MIZZI: Le, jien ma ktibtx specifications.  

ONOR. KAROL AQUILINA:  Jien m’għedtlekx li ktibt specifications.

ONOR. KONRAD MIZZI:   Reword it please. 

ONOR. RYAN CALLUS: Fl-ispecifications kif inkitbu qed jgħidlek. 

ONOR. KAROL AQUILINA: Fl-ispecifications kif inkitbu ntalab li min jagħmel l-offerta jrid jgħid jekk hux se jagħmel l-istorage onshore jew inkella floating, jiġifieri jekk hux fuq l-art jew inkella fil-baħar. 

ONOR. KONRAD MIZZI:  Mhux fl-offerta imma fl-expression of interest and capabilities (EoIC). 

ONOR. KAROL AQUILINA: Iva, iva.  Jiġifieri sa dak il-ħin... 

ONOR. GLENN BEDINGFIELD: Jiġifieri tajtu option? 
ONOR. KAROL AQUILINA: Intom tajtu option.

ONOR. KONRAD MIZZI:  Kienet miftuħa. 

ONOR. KAROL AQUILINA:  Allura minn fejn ġiet imbagħad li minflok fuq l-art tagħmluha fil-baħar? 

ONOR. KONRAD MIZZI: Għax, kif diġà spjegajtlek, ġibna l-esperti u saru l-istudji. 

ONOR. KAROL AQUILINA: Din il-ħaġa ġiet wara li ġew evalwati l-offerti, jew qabel?

ONOR. KONRAD MIZZI: In parallel. Aħna kellna kumpanija apposta ssettjata, Malta Gas and Power, li kienet qed tieħu ħsieb tagħmel l-istudji kollha neċessarji. Ovvjament ikkonkludiet li the best preference would be li jkollok FSU. Tant huwa hekk li l-Awditur Ġenerali faħħar il-fatt li saru l-preparatory works minn qabel, għal din ir-raġuni. Qal li bħala Enemalta ffrankaw il-ħin u ħadmu veru tajjeb għax ħadmu bi planning process. Jien nixtieq nispjegalek ukoll li Enemalta ma tistax tiddeċiedi li tagħmel onshore jew floating storage. Dik id-deċiżjoni jeħodha l-bord tal-PA. Inti tipprovdilha both options...

IĊ-CHAIRPERSON: Inti tirrealizza li f’Mejju, xahrejn wara l-elezzjoni, kontu diġà qegħdin titkellmu li minħabba li t-18-il xahar project timeline bilfors se jkollkom tmorru għal FSU?

ONOR. KONRAD MIZZI: Minn fejn toħroġ li bilfors?

IĊ-CHAIRPERSON: Jaħasra fil-minuti hemm hekk:

“The Board is expecting that, given the 18 month project timeline, the most probable technical solution would involve floating storage.”

Imbagħad jgħidlek li dan imur kontra dak li tgħid il-Kummissjoni Ewropea. Din hija laqgħa li attendejt inti għaliha.

ONOR. KONRAD MIZZI: M’hemm xejn fiha din.

IĊ-CHAIRPERSON: Jiġifieri xahrejn wara l-elezzjoni, minħabba li ridtu tagħmlu l-proġett f’sena u nofs, meta fil-fatt ma sarx f’sena u nofs imma sar fi tliet snin u nofs...
ONOR. KONRAD MIZZI: Meta kienet dik il-laqgħa?

IĊ-CHAIRPERSON: Fit-2 ta’ Mejju 2013, jiġifieri xahrejn wara l-elezzjoni. Xahrejn wara li tlajtu fil-gvern...

ONOR. KONRAD MIZZI: U meta ħarġet l-EoIC? 

IĊ-CHAIRPERSON: ...intom, li kellkom road map fuq dan il-proġett perfetta u lesta... Jekk kien hemm road map lesta, kienet dik għal dan il-proġett.

ONOR. KONRAD MIZZI: Dan jikkontradixxi dak li qed tgħidu. Intom il-ħin kollu tbiddlu. Filli tgħid li  biddilniha għax il-bidders qalu hekk, filli tgħid li din saret...

IĊ-CHAIRPERSON: Imbagħad ngħidlek x’biddiltu għall-bidders.

ONOR. KONRAD MIZZI: Le, ma nbidel xejn. 

IĊ-CHAIRPERSON:  Qalha l-Awditur!

ONOR. KONRAD MIZZI: Taf xi nbidel? Fil-Burmeister & Wain Scandinavian Contractor (BWSC) inbidlet il-liġi, biex intom tajtu kuntratt lill-kuntrattur li għażiltu mill-Yellow Pages, u persuna ħa €4 miljun u ma jafux fejn marru! Dak nistaqsu lill-Financial Intelligence Analysis Unit (FIAU) u lill-pulizija...

IĊ-CHAIRPERSON: Tgħidilna biex nistaqsuk fuq il-proġett, u meta nistaqsuk fuq il-proġett tibda titkellem fuq affarijiet oħra!

ONOR. KONRAD MIZZI: Qed ngħidlek il-verità. 

IĊ-CHAIRPERSON: Xahrejn wara l-elezzjoni, fejn bil-kemm kien għadu beda l-proċess tat-tendering...

ONOR. KONRAD MIZZI: Qed tgħid bil-kontra ta’ dak li qal is-Sur Aquilina.

IĊ-CHAIRPERSON: ...inti diġà kont qiegħed f’meeting fejn qed tgħid u qed tiftehmu...

ONOR. KONRAD MIZZI: Le, jien m’għedt xejn.

IĊ-CHAIRPERSON:  M’hawnx li saret xi oġġezzjoni minnek. M’hawnx miktub li l-Ministru Konrad Mizzi ma jaqbilx ma’ din l-analiżi.

ONOR. KONRAD MIZZI: Hemm analiżi...

IĊ-CHAIRPERSON: Hawn mitkub li in all probability, kif fil-fatt ġara, se tmorru għal FSU.

ONOR. KONRAD MIZZI: Dak iż-żmien kien hemm l-esperti, u l-esperti irrikkmandaw...

IĊ-CHAIRPERSON: Allura dan li sar fit-tendering process, fejn tajtuhom l-option fuq l-art u fil-baħar, kien kollu logħob, għax fil-fatt id-deċiżjoni li se tmorru għal FSU kienet diġà ttieħdet xahrejn wara l-elezzjoni. 

ONOR. GLENN BEDINGFIELD:  Dawk il-minuti li qed tirriferi għalihom juru li ttieħdet id-deċiżjoni jew li kien hemm proposta? Għax inti, milli qrajt, jidher li sar kumment. 

IĊ-CHAIRPERSON: Dan huwa x’deherilhom li għandu jiġi minuted f’din il-laqgħa. 

ONOR. GLENN BEDINGFIELD: Imma x’deherilhom li għandu jiġi minuted ma jfissirx li ddeċidew li se jkun... 

IĊ-CHAIRPERSON:  Imma hekk ġara fil-fatt.

ONOR. GLENN BEDINGFIELD:  Jien m’iniex daqshekk bravu profs, imma...

IĊ-CHAIRPERSON: U le, bravu. Tintremiex. Onor. Bedingfield, fil-fatt hekk ġara. Dak li ddeċidew tmien ġimgħat wara l-elezzjoni, fil-fatt ġara.

ONOR. GLENN BEDINGFIELD: Imma dak li hemm fil-minuti mhijiex deċiżjoni.  Innutaw fil-minuti li jista’ jkun li jsir FSU, imma mhijiex deċiżjoni finali. Bir-rispett kollu! Ħalli nkunu fidili lejn dak li hemm miktub.

ONOR. KONRAD MIZZI: L-Onor. Fenech Adami u l-Onor. Aquilina mhuma qed jaqblu xejn f’li qed jgħidu.

ONOR. KAROL AQUILINA: Qed naqblu perfettament. 

ONOR. KONRAD MIZZI: L-Onor. Aquilina qal li saret deċiża wara li ElectroGas għamlu ċertu tip ta’ proposta, u l-Onor. Fenech Adami bil-kontra qed jgħid...

IĊ-CHAIRPERSON: Kontu miftehmin minn qabel ma’ ElectroGas.

ONOR. KONRAD MIZZI: Qed tagħmel accusations psataż li mhuma veri xejn. 

IĊ-CHAIRPERSON:  Kontu miftehmin minn qabel.

ONOR. KONRAD MIZZI:  Hija gidba totali. Ma kien hemm ebda engagement ma’ ElectroGas. Miftehmin kontu intom fil-Gvern Nazzjonalista u għalhekk John Debono jmur jiġbor il-flus għalik.

IĊ-CHAIRPERSON: Jiġġudika l-poplu, jekk Alla jrid.  Meta l-Pulizija jinvestigaw iżjed dan il-każ joħroġ fil-beraħ kif kontu miftehmin minn qabel.

ONOR. KONRAD MIZZI: Tinkwetax, jinvestigaw kemm iridu l-Pulizija.  Snin ilhom jinvestigaw il-Pulizija u ma sabu xejn, għax m’hemm assolutament xejn.

IĊ-CHAIRPERSON: Issa naraw.

ONOR. KONRAD MIZZI: Jien nixtieq li l-Pulizija jinvestigaw lilek, Onor. Fenech Adami.

IĊ-CHAIRPERSON: Lili għaddejtuni nkjesta u ma sibtu xejn. Joseph Muscat, sieħbek, lili għaddieni minn inkjesta ta’ tliet xhur u ma sab xejn.

ONOR. KONRAD MIZZI: Mela staqsih lil John Debono. 

IĊ-CHAIRPERSON: Lilek qed jinvestigaw il-pulizija.

ONOR. GLENN BEDINGFIELD: Ma sab xejn għax ma kienx hemm dokumenti...

IĊ-CHAIRPERSON: X’inhi l-problema biex twieġeb?

ONOR. KONRAD MIZZI: John Debono qed jiġi mħallas mill-poplu Malti u Għawdxi biex jagħmel id-dirty work tiegħek. Biex ikun il-front man tiegħek. Huwa l-persuna li jmur jiġbor il-cash għalik. Dik hi l-verità. 

IĊ-CHAIRPERSON: Qed tivvinta.

ONOR. KONRAD MIZZI: Iva, qed nivvinta!  Tkellimna dwar il-Vecchia Dogana, tkellimna dwar il-marketing company...

IĊ-CHAIRPERSON: U llum semmejt il-petrol station għandu jkun ukoll!

ONOR. KONRAD MIZZI: U l-petrol station tar-Rabat ukoll. Fuq ODZ ukoll kien ingħata l-permess. Se jkollna xi ngħidu.

IĊ-CHAIRPERSON: Qed tivvinta.

ONOR. KONRAD MIZZI: U x’nivvinta! (Interruzzjonijiet) Kien hemm u għandna l-fatti. Allaħares ngħidlek x’inhu ġej dwarek! Għandna episodju kull darba.  (Interruzzjonijiet) 

IĊ-CHAIRPERSON: Kompli wieġeb. Xahrejn wara... Fuq il-power station tkellem u fuq il-kontijiet tal-Panama, mela fuq John Debono! (Interruzzjonijiet) Inti trid tispjega lill-poplu Malti kif għamiltu fundamentali sena u nofs biex tispiċċaw il-power station...

ONOR. KONRAD MIZZI: Jien, lill-poplu Malti u Għawdxi nispjegalu li raħħasna l-kontijiet tad-dawl u l-ilma, għalaqna l-Marsa power station li marradtu n-nies biha, għalaqna Delimara power station...

ONOR. KAROL AQUILINA: Dejjem l-istess!

ONOR. KONRAD MIZZI: Apparti minn dan kollu naddafna l-ambjent, raħħasna l-kontijiet, dawwarna lil Enemalta u għamlet qligħ ta’ €100 miljun...

ONOR. KAROL AQUILINA: Ftaħt kumpanija l-Panama...

ONOR. KONRAD MIZZI: Dik hija d-differenza bejn inti u aħna. Dik hija d-differenza bejn Gvern Nazzjonalista tiegħek, u aħna.

IĊ-CHAIRPERSON: Nonostante dan kollu, għandek rapport tal-Awditur li jikkundannak...

ONOR. KONRAD MIZZI: Ir-rapport tal-Awditur ma jikkundanna xejn.

IĊ-CHAIRPERSON: ...għandek il-pulizija jinvestigawk, għandek rapporti tal-FIAU jinvestigawk...

ONOR. KONRAD MIZZI: Ir-rapport tal-Awditur huwa pożittiv.

IĊ-CHAIRPERSON: ...qiegħed taħt skrutinju l-ħin kollu, u mkeċċi mill-Amerka.  Dan hu li ħadt int. 

ONOR. RYAN CALLUS:  Ma tistax tmur l-Amerka.

ONOR. KONRAD MIZZI: Ma jimpurtax. Jien nistenna li l-verità titla’ kollha f’wiċċ l-ilma, bħalma l-poplu Malta u Għawdxi jaf...

ONOR. RYAN CALLUS: Int persona non grata fl-Amerika.

IĊ-CHAIRPERSON: Għalfejn ġejt eskluż milli tidħol l-Amerka?

DR JEAN PAUL SAMMUT: Ejjew nibqgħu fuq ir-rapport ta’ ElectroGas.

ONOR. KONRAD MIZZI:  Id-differenza hija li John Debono... (Interruzzjonijiet)

IĊ-CHAIRPERSON: Aqtagħlna l-kurżità. Għalfejn ma tistax tmur l-Amerka?

ONOR. KONRAD MIZZI: Kemm tibża’ kif insemmilek lil John Debono. Kif tintilef! Il-ħabib tiegħek li jiġbor il-cash. Kemm tibża’ għas-Sur John Debono. Forsi n-nies ma jafux min huwa John Debono. “Dan” huwa John Debono, jekk qed nidher jien bħalissa fuq l-iscreen. Dan huwa dak li inti faħħartu, flimkien ma’ numru ta’ Nazzjonalisti oħra, li rrikkmandajtu biex joħroġ għal Ħ’Attard, liema persuna huwa l-assistent tiegħek, liema persuna jidher għall-businesses  tiegħek...

IĊ-CHAIRPERSON: Qed tivvinta.

ONOR. KONRAD MIZZI: ...liema persuna ħa biċċtejn minn Vecchia Dogana...

IĊ-CHAIRPERSON: Qed tivvinta mill-bidu sal-aħħar.

ONOR. KONRAD MIZZI: ...liema persuna qed titħallas mill-Gvern Malti biex ikun l-assistent tal-ex prim ministru, u ma jidħolx għax-xogħol, li kien jgħin lilek, li kien imur l-ELCOM, fl-ELCOM kisser kulma kien hemm, u issa l-unika missjoni li għandu John Debono, skont ħbieb tiegħek tal-Partit Nazzjonalista...
ONOR. KAROL AQUILINA: Lunatic! 

IĊ-CHAIRPERSON: What a clown!

ONOR. KONRAD MIZZI: ...huwa li jkisser lil Adrian Delia. Hekk qalulna.

IĊ-CHAIRPERSON:  Xi ħaġ’oħra?

ONOR. KONRAD MIZZI: Bħalissa l-job ta’ John Debono huwa li jkisser lil Adrian Delia.

IĊ-CHAIRPERSON:  Prosit!  Xi ħaġ’oħra?

ONOR. RYAN CALLUS: Lesta t-tantrum?

ONOR. KAROL AQUILINA:  Chill!

ONOR. KONRAD MIZZI: That is the truth. 

IĊ-CHAIRPERSON: Għidilna kif kellek tlesti l-power station f’sena u nofs, domtu tliet snin biex lestejtu l-power station, u fl-evaluation process...

ONOR. KONRAD MIZZI: Il-power station inbniet open cycle f’temp ta’ sena u nofs. Veru. Inbniet, construction f’sena u nofs. X’inhi l-problema?

ONOR. KAROL AQUILINA: Allura kif bdiet taħdem snin wara?

ONOR. KONRAD MIZZI: Le, il-construction process. Bdiet taħdem in open cycle...

ONOR. RYAN CALLUS: In-nies mhux hekk għedtulhom.

IĊ-CHAIRPERSON: Mela għamiltu xi ħaġa li ma taħdimx.  Inkredibbli dan ir-raġel!

ONOR. KAROL AQUILINA: Inti tħobb tirriferi għar-rapport u jien se nirriferik għal parti oħra tar-rapport u din id-darba se naqrahielek jien.

IĊ-CHAIRPERSON: Inkredibbli! (Interruzzjonijiet) You have been using your arms all the way. Calm down!

ONOR. KONRAD MIZZI: Ir-rwol tiegħek huwa ta’ chairman.

IĊ-CHAIRPERSON:  No tantrums.  Stop your tantrums.

ONOR. KAROL AQUILINA: Jien nieħu gost nistaqsik u inti tirrispondi fuq ir-rapport.

ONOR. KONRAD MIZZI: Għax hawn l-avukat ta’ John Debono hawn, jew min jidher warajh.

ONOR. KAROL AQUILINA: Ħalli naqralek paragrafu 2.1.4... (Interruzzjonijiet)

ONOR. KONRAD MIZZI:  Ryan Callus qed jieħu r-ruħ għax m’aħniex qed...

ONOR. RYAN CALLUS: Dahrek mal-ħajt. Ilna bil-paċenzja nisimgħuk hawn taħrab mid-domandi...

ONOR. KONRAD MIZZI: Għedli fejn taħdem.

ONOR. RYAN CALLUS: Unbelievable!

ONOR. KONRAD MIZZI: Għedli d-dipartiment u s-sezzjoni.

ONOR. RYAN CALLUS: Jien diġà weġibtek, u inti ilek tiġi hawn seba’ darbiet, tajnik iċ-ċans nisimgħuk, u għax inti tinsab f’kantuniera u m’intix kapaċi tgħid il-verità, tibqa’ tifta’ t-tajn fuqna. Imma aħna se nibqgħu nagħmlu d-domandi.

ONOR. KONRAD MIZZI: Agħmel kemm trid. Fejn taħdem?

ONOR. RYAN CALLUS: Fejn naħdem jien huwa pubbliku, u inti m’intix kapaċi ssir taf fejn!

ONOR. KONRAD MIZZI: Fejn taħdem?

IĊ-CHAIRPERSON: Onor. Mizzi, wieġeb il-mistoqsijiet.

ONOR. RYAN CALLUS: Għedilna għalfejn inti, fis-sapjenza tiegħek...  Inti għedtilna li skont inti l-aħjar option li tmur... 

ONOR. KONRAD MIZZI:  Ħa jkompli l-mistoqsija l-Onor. Fenech Adami.

ONOR. RYAN CALLUS:  Unbelievable!

IĊ-CHAIRPERSON: Qed nistaqsuk fuq it-timeline ta’ din il-power station.  Xahrejn wara l-elezzjoni ġenerali kontu tkellimtu fuq proġett li ried jitlesta f’sena u nofs. Joseph Muscat, on record kien qal li jekk ma tkunx lesta f’sena u nofs...

ONOR. KONRAD MIZZI: Mhux veru. Dr Muscat qal li jekk ma jorħsux il-kontijiet tal-familji f’sena u tan-negozji f’sentejn, jirriżenja.

IĊ-CHAIRPERSON: Mhu veru xejn. Mhux hekk qal.

ONOR. KONRAD MIZZI: Nassigurak li l-poplu Malti u Għawdxi kuntent li raħħasna l-kontijiet tad-dawl u l-ilma.

IĊ-CHAIRPERSON: Mhu veru xejn. Qed tigdeb.

ONOR. KONRAD MIZZI: Infakkrek f’dak li qal l-Onor. Lawrence Gonzi, u ċjoè fejn qal li huwa mpossibbli li jraħħas il-kontijiet, li ma jistax iraħħas il-kontijiet, u li kien se jgħollihom bil-qalb il-kontijiet.

IĊ-CHAIRPERSON: Qed tigdeb.  Ħa ngħidlek x’inhi s-sitwazzjoni tiegħek: jew ma tweġibx, jew twieġeb u tigdeb, jew twieġeb u tinqabad. U inti qed tagħżel li ma tweġibx.

ONOR. GLENN BEDINGFIELD: Sur President, jidhirlek li dan huwa...

IĊ-CHAIRPERSON: Mela wieġeb!

ONOR. GLENN BEDINGFIELD: Jien diġà għandi mistoqsijiet dwar kif inti tmexxi dan il-Kumitat, u naħseb li l-poplu Malti kollu għandu mistoqsijiet dwar kif tmexxi dan il-Kumitat.

IĊ-CHAIRPERSON: Onor. Bedingfield, mhux ovvju!  Jista’ jkun jistaqsih mistoqsija Ryan Callus fuq it-timeline tal-power station, rilevanti żgur għal dan ir-rapport, u jistaqsih lura fejn jaħdem!? Hekk irriduh dan il-Kumitat? Din hi s-serjetà, Onor. Bedingfield?

ONOR. GLENN BEDINGFIELD: Imma lanqas hija serjetà kif qed tmexxi inti.

IĊ-CHAIRPERSON: Qed nistaqsuh fuq it-timeline tal-power station... (Interruzzjonijiet)

ONOR. GLENN BEDINGFIELD: Bir-rispett kollu.  Jekk qed tippretendi serjetà mix-xhud, l-ewwel ma trid tagħmel huwa li turi serjetà fil-mod kif tippresjedi dan il-Kumitat. Tippretendix serjetà jekk inti ma turix serjetà. U m’intix qed tkun serju, la inti u lanqas dik in-naħa kollha.

IĊ-CHAIRPERSON: Tajjeb. Dik hija s-sound bite. 

ONOR. RYAN CALLUS:  Għas-Super One għal-lejla!

IĊ-CHAIRPERSON:  Aħna qed nistaqsuk fuq it-timeline.

ONOR. KONRAD MIZZI: Imma nikkoreġik fuq dak li għedt. Hemm ir-raba’ option, li hija li tgħid il-verità. Issa jien, fuq dawk li għedt inti, ma tweġibx bħalma ma weġibx Ryan Callus fejn jaħdem...

IĊ-CHAIRPERSON: Se jerġa’ jibda!

ONOR. KONRAD MIZZI: Meta bniedem jigdeb huwa bħalma gdibt inti meta għedt li John Debono mhux il-front man tiegħek. Dik hija gibda.

ONOR. RYAN CALLUS: Unbelievable!

IĊ-CHAIRPERSON: Qed tigdeb.

ONOR. KAROL AQUILINA: Ejja ħalli nistaqsuk.

ONOR. KONRAD MIZZI: Meta tħalluni nwieġeb, jien inwieġeb.

ONOR. KAROL AQUILINA: Ejja ħa nistaqsuk mela. Kien hemm data speċifika sa meta l-power station kellha tibda taħdem? Tiftakar jekk kienx hemm?

ONOR. KONRAD MIZZI: Intom bis-serjetà!?

ONOR. KAROL AQUILINA: Qed nistaqsik. Mhux nistaqsik irrid!?

ONOR. KONRAD MIZZI: Dan huwa proċess. Aħna tajna indicative timeline. Għedna li se nraħħsu l-kontijiet tad-dawl u l-ilma tal-familji f’temp ta’ sena, inraħħsu l-kontijiet tan-negozji f’temp ta’ sentejn, li se nħarsu lejn l-options kollha għal power station, u li ladarba l-PA tapprova l-permessi tibda mill-ewwel il-construction. Malli l-PA tat l-approval, f’temp ta’ 18-il xahar l-open cycle kien qed jaħdem.

ONOR. KAROL AQUILINA:  Mela ħalli nirriferik...

ONOR. KONRAD MIZZI:  Dik hija l-verità.  Xi trid aktar?

IĊ-CHAIRPERSON: Ħa jirriferik għax m’intix qed tgħid il-verità.

ONOR. KAROL AQUILINA: Ħalli nippruvaw naqblu almenu jekk kienx hemm xi data. F’paġna 18, paragrafu 2.1.4, l-Awditur, mhux jien, jgħid hekk:

“The energy for the gas and electricity agreements (together the Energy Contracts) was to be sourced from facilities which the selected candidate was to build, own, operate and maintain by 31 March 2015, at Enemalta’s Delimara Power Plant site.”.

L-Awditur qed jgħid li skont il-ftehim li kien hemm, u skont id-deċiżjonijiet li ttieħdu, il-power station kellha tinbena, tibda taħdem, u tinżamm għaddejja mill-31 ta’ Marzu 2015 ‘il quddiem. Dan m’iniex qed ngħidu jien, lanqas qed tgħidu inti, imma qed jgħidu l-Awditur, minn dak li sab mid-dokumenti li ra. Taqbel ma’ din id-data jew le? Jew kien hemm xi data oħra qabel jew wara? Meta kienet id-data?  Għedilna. 

ONOR. KONRAD MIZZI: Qed nassumi li dan huwa extract mill-RfP. 

ONOR. KAROL AQUILINA: Naqblu li d-deadline kien il-31 ta’ Marzu 2015. Qed naqblu dwar dan jew le?

ONOR. KONRAD MIZZI: Onor. Aquilina, meta inti jkollok proġett, ikun hemm proċessi tal-PA, imbagħad ġaladarba joħroġ il-permess, tkun tista’ tibda. U biex nispjegalek tajjeb, fil-proċess tal-PA kellna ħafna tgerfix; il-partitarji Nazzjonalisti marru l-Ewropa...

IĊ-CHAIRPERSON: Tort tal-PN!  Qed tara!

ONOR. KONRAD MIZZI: Saru 26 studju u għamilna wide consultation. F’temp ta’ 18-il xahar minn meta l-PA approvat il-proġett, il-construction saret. 

ONOR. KAROL AQUILINA: Jien qed nistaqsik: “din” id-data hija korretta?

ONOR. KONRAD MIZZI: Dik hija sempliċement indication date li ngħatat f’RfP process. Imma ovvjament irid ikollok il-permess biex tibda tibni. 

ONOR. KAROL AQUILINA: Jien m’iniex qed nistaqsik fuq x’ġara. Id-data li kienet stabbilita...

ONOR. KONRAD MIZZI: Imma mhux f’kuntest irrid nirrispondi! Għalfejn qed tistaqsi lili? Mhux kemm taqrah? M’għandekx għalfejn tistaqsi lili.

ONOR. KAROL AQUILINA: Għax inti kont il-Ministru responsabbli mhux jien.

ONOR. KONRAD MIZZI: Le, din mhijiex mistoqsija...

ONOR. KAROL AQUILINA: Jien qed nistaqsik: allura kif mill-31 ta’ Marzu 2015 spiċċajna għal Marzu 2017? Jiġifieri iktar minn sentejn wara.

ONOR. KONRAD MIZZI: Diġà spjegajtlek li l-proċess tan-negozjati dam ferm iktar milli kien mistenni.  Konna bdejna l-proċess mal-Kummissjoni Ewropea, imma peress li l-Kummissjoni Ewropea ma setgħetx tapprova s-security of supply agreement qabel ma tagħmel analiżi tad-dokumenti kollha, aħna tlabna li nagħtu garanziji tal-Gvern, u biex tajna l-ewwel garanzija temporanja biex il-proġett jibda, dam ammont ta’ żmien għax kellna mmorru quddiem l-istate aid board u l-Kummissjoni Ewropea kellha tiġi nnotifikata. Il-minuta li tlestew dawk il-proċessi u kellna l-permessi tal-PA...

IĊ-CHAIRPERSON: Il-PA tatkom il-permess fl-24 ta’ Marzu 2014. Jiġifieri tibqax tivvinta dati bl-addoċċ. Il-proġett tlesta f’April 2017 u l-PA...

ONOR. KONRAD MIZZI: Tajjeb ħafna. Sentejn minn March 2014 huwa 2016. 

IĊ-CHAIRPERSON: L-ewwel nett kellha titlesta f’sena u nofs, u t-tieni, sentejn mill-2014 huwa 2016, u intom lestejtuha fl-2017.

ONOR. GLENN BEDINGFIELD: Ilna kważi siegħa u għadkom ma għamiltux progress. Tistaqsu fuq id-data. Il-kontijiet raħsu, l-power station saret...

IĊ-CHAIRPERSON: Onor. Mizzi, inti qed tivvinta għax qed tgħid li ħadtu sena u nofs minn meta ħarġu l-permessi...

ONOR. GLENN BEDINGFIELD: U intom ilkom siegħa u nofs tistaqsu l-istess domanda!

IĊ-CHAIRPERSON: ...u jien qed ngħidlek id-data meta ħarġu l-permessi tal-PA.  Allura dak li ilek tgħid għal din l-aħħar nofs siegħa, li intom domtu sena u nofs mill-ħruġ tal-permessi tal-PA hija invenzjoni oħra, għax minn meta ħarġu l-permessi tal-PA sakemm lestejtu għaddew tliet snin.

ONOR. KONRAD MIZZI: Le, mhijiex invenzjoni, għax inti mhux permess wieħed għandek; għandek l-Integrated Polution Prevention and Control (IPPC) Permit, l-operation permit, u l-permessi tal-Environment and Resources Authority (ERA). Jien qed ngħidlek li l-construction phase, minn mindu ngħataw il-go ahead u l-banek taw id-drawdown sakemm il-Kummissjoni Ewropea approvat...

IĊ-CHAIRPERSON: Issa l-banek! Qed tara!

ONOR. KONRAD MIZZI: ...l-issue tal-istate aid, għaddew 18-il xahar.

IĊ-CHAIRPERSON: Jiġifieri tas-sena u nofs kienet ċajta. 

ONOR. KONRAD MIZZI: Ċajta!?

ONOR. CLAYTON BARTOLO (Ministru għat-Turiżmu u l-Protezzjoni tal-Konsumatur): Staqsi lill-familji li raħħsulhom il-kontijiet tad-dawl!

IĊ-CHAIRPERSON: Għax meta għednilek sena u nofs, għedtilna għax minħabba l-PA, imbagħad għedtlek li l-permess tal-PA ħareġ fl-2014, għedtli għax imbagħad hemm il-banek, imbagħad l-istate aid...

ONOR. KONRAD MIZZI: Iċ-ċajta hija kieku l-Partit Nazzjonalista għadu fil-gvern u l-Marsa power station għadha ddaħħan!  Inti taf tistħi!?

ONOR. CLAYTON BARTOLO: Onor. Mizzi, il-kontijiet meta raħsu?

IĊ-CHAIRPERSON: Mhux diġà qal? Il-kontijiet raħsu mingħajr il-power station.

ONOR. CLAYTON BARTOLO: Ilkom siegħa tistaqsu l-istess mistoqsija!

ONOR. KONRAD MIZZI: Il-kontijiet tad-dawl u l-ilma raħsu f’April 2014 għall-familji Maltin u Għawdxin, għax ElectroGas kienu obbligati jħallsu €30 miljun upfront biex jagħmlu tajjeb għall-gass...

IĊ-CHAIRPERSON: Imbagħad ħfirtulhom €40 miljun.

ONOR. KONRAD MIZZI: Le.

ONOR. RYAN CALLUS: U ġejtu draw!

IĊ-CHAIRPERSON: Anzi ġejna €10 miljun minn taħt.

ONOR. KAROL AQUILINA: Ħalli nirriferik għal parti oħra tar-rapport.

ONOR. KONRAD MIZZI: ...u f’April 2015 raħsu għan-negozji kollha.  Jiġifieri f’temp ta’ sentejn raħħasna bi €80 miljun fis-sena.

IĊ-CHAIRPERSON: Fhimtuha din?  ElectroGas intrabtet li tħallas €30 miljun, però imbagħad Konrad Mizzi ħafrilhom €40 miljun...

ONOR. KONRAD MIZZI: Mhu veru xejn.

IĊ-CHAIRPERSON: ...u ġejna €10 miljun minn taħt.  Dik bravura!

ONOR. RYAN CALLUS:  Morna tajjeb!

ONOR. KONRAD MIZZI: Konrad Mizzi ma ħafrilhom xejn. Jien ma ħfirt xejn lil ħadd. Diġà rrispondejt id-darba l-oħra. 

IĊ-CHAIRPERSON: Ma rrispondejt xejn. We have to go back to it għax ma rrispondejt xejn. Tawna €30 miljun u tajnihom €40 miljun. Dik opra! Dik bravura!

ONOR. KONRAD MIZZI: Innegozjajna u naqqasna l-kuntratt ta’ ElectroGas tal-gass minn 18-il sena għal 10 snin, biex jidħol il-pipeline tal-gass. 

IĊ-CHAIRPERSON:  Tawna €30 miljun u tajnihom €40 miljun. Dik bravura!

ONOR. KONRAD MIZZI:  Meta n-nies jarawkom jgħidu: dawn x’inhuma? Dawn huma l-istess nies li fallew il-corporation? Dawn huma l-istess nies li...

IĊ-CHAIRPERSON: Ħa jkompli jistaqsik fuq ir-rapport. 

ONOR. KONRAD MIZZI: ...Delimara 1... Dawn huma l-istess nies li fl-2013 marru għal power station tal-BWSC, power station korrotta, li taħdem bil-heavy fuel oil (HFO)? Dawn huma l-istess nies li Beppe Fenech Adami għandu lil John Debono jaħdem miegħu, jitħallas mill-Gvern u jiġborlu l-cash minn wara dahru, u għandu l-Vecchia Dogana, interess f’pompa tal-petrol...

ONOR. KAROL AQUILINA: Din qalhielek Joseph biex tgħidha wkoll.

ONOR. KONRAD MIZZI: ...dar ma nafx minn fejn ġab il-flus biex xtraha, u ħafna affarijiet oħrajn? Qed tara, John Debono... X’qallek John Debono f’dawn l-aħħar jumejn meta kellimtu wara s-session ta’ qabel? 

IĊ-CHAIRPERSON: Ħa ngħidlek.  Żgur li jien m’għandix kumpanija fil-Panama li kellha tirċievi €5,000 kuljum... (Interruzzjonijiet)

ONOR. RYAN CALLUS: Żgur ma qallux dak li qallek Joseph Muscat il-ġimgħa li għaddiet meta ċempillek!

ONOR. KONRAD MIZZI: John Debono għandu phantom job, kif għandu l-Onor. Callus li għadu sal-lum il-ġurnata ma jridx jgħid fejn jaħdem. Il-poplu Malti u Għawdxi qed jistaqsik... 

ONOR. RYAN CALLUS: Joseph Muscat din il-ġimgħa qal li jċempillek kull ġimgħa. Joseph Muscat x’qallek? Qed tieħu struzzjonijiet mingħandu?

ONOR. KONRAD MIZZI: Inti, dak li jingħad...

ONOR. RYAN CALLUS: Qallek xi ħaġa li... 

ONOR. KONRAD MIZZI:  Ma’ Dr Muscat nitkellem ta’ spiss u għandi rispett kbir lejh. Qed nirrispondik fuq ir-rapport kif qalli hu. 

ONOR. RYAN CALLUS: Milli jidher...għax  għadek lanqas weġibt domanda waħda. 

ONOR. KONRAD MIZZI: Dr Muscat semmilna wkoll kemm kien tajjeb l-agreement tal-LNG u għalfejn l-Ewropa kollha llum il-ġurnata sejra għal deals mal-Ażerbajġan. Li ma tkellimtx ma’ Dr Muscat, imma forsi ngħidlu l-ġimgħa d-dieħla, huwa jekk jafx fejn taħdem inti. Forsi hu jaf, għax ħadd ma jaf fejn taħdem.

ONOR. RYAN CALLUS: Għall-grazzja t’Alla naħdem ma’ kulħadd ħlief miegħek. Tajjeb hekk?

ONOR. KONRAD MIZZI: Miegħi ma kontx inżommok ġurnata, tibżax. Miegħi taħdem trid u mhux ma tidħolx għax-xogħol.  Onor. Callus, għedli fejn taħdem!

ONOR. RYAN CALLUS: Imma inti ma tistħix kont il-Ministru li tajt direzzjoni biex jinħafru €40 miljun taxxa?

ONOR. KONRAD MIZZI: Jien ma tajt l-ebda direzzjoni.  Mhu veru xejn. Għidli fejn taħdem Callus.

ONOR. RYAN CALLUS: Min ħafirhom l-€40 miljun taxxa? Dan iridu jkunu jafu n-nies; l-€40 miljun taxxa li ħfirt. (Interruzzjonijiet)

ONOR. KONRAD MIZZI: Il-klijenti tiegħek, dawn li qed tirriklama li qed tagħmel consultancy magħhom... Għandek il-ħin!?  Membru Parlamentari, impjegat mal-Gvern full time... 

ONOR. RYAN CALLUS: Jien għandi r-rispett għallinqas, u inti tbati qiegħed bħalissa, għax...

ONOR. KONRAD MIZZI: Qed ngħidlek kemm għandek rispett!

ONOR. RYAN CALLUS: ...bħalissa kull fejn tmur inti tistħi.

ONOR. KONRAD MIZZI: Le, ma nistħi xejn.

ONOR. RYAN CALLUS: Tistħi timxi fit-triq, tistħi jkollok il-klijenti... Inti sirt toxic.

IĊ-CHAIRPERSON:  Ma tistax timxi fit-triq.

ONOR. KONRAD MIZZI: Taf min hu toxic? Inti jenħtieġ li tgħidli fejn taħdem. Għidli fejn taħdem! 

ONOR. RYAN CALLUS: Inti ħfirt €40 miljun taxxa. Għalfejn ħfirt €40 miljun taxxa?

ONOR. KONRAD MIZZI: M’intix waħdek b’phantom job. Għandek lil John Debono miegħek ukoll. 

IĊ-CHAIRPERSON: Wieġbu.
ONOR. KONRAD MIZZI: Ma ħfirt xejn. Mhu veru xejn. 

ONOR. RYAN CALLUS: Ilek tiġi seba’ darbiet hawnhekk u domanda importanti bħal din...

ONOR. KONRAD MIZZI: Diġà spjegajt...

ONOR. KAROL AQUILINA: Għandu script u qed joqgħod jaqra minnu.

ONOR. RYAN CALLUS: €40 miljun taxxa. Ġrat taħtek, meta inti kont Ministru.

ONOR. KONRAD MIZZI: Ingħatat risposta. Iċċekkja r-recordings. Mhu veru xejn.

ONOR. RYAN CALLUS: Dawn huma flus in-nies, u inti tiġi hawn bil-wiċċ kollu u m’għandekx il-kuraġġ tirrispondi min ħafer l-€40 miljun taxxa. Shame on you!

ONOR. KONRAD MIZZI: Lill-poplu Malti u Għawdxi tajnihom €80 miljun. Tajnihom traħħis tat-tariffi tad-dawl u l-ilma. Shame inti, li ma tidħolx għax-xogħol. Lanqas xogħol ta’ enġinier f’dipartiment tal-Gvern m’inti kapaċi tagħmel, aħseb u ara kemm trid taħdem! Għidli x’xogħol tagħmel.

ONOR. RYAN CALLUS: Trid tirrispondi għalfejn ħfirt €40 miljun taxxa.

ONOR. KONRAD MIZZI: Ma ħfirna xejn. Diġà rrispondejtek id-darba l-oħra, Onor. Callus.

ONOR. RYAN CALLUS: Fejnhom l-€40 miljun? Għidilna fejnhom.

ONOR. KONRAD MIZZI: Għidilna fejn taħdem. 

ONOR. RYAN CALLUS: Min żammhom fil-but?

IĊ-CHAIRPERSON: Onor. Mizzi, għal saħħtek se ngħidlek, għax dalwaqt...

ONOR. KONRAD MIZZI: Thank you for your kind consideration, Onor. Fenech Adami. 

IĊ-CHAIRPERSON: You are looking bad.

ONOR. KONRAD MIZZI: Aħjar tgħidilna fuq John Debono u r-relazzjoni tiegħek miegħu. 

IĊ-CHAIRPERSON: You are looking very bad.
ONOR. KONRAD MIZZI: You are looking very bad.

IĊ-CHAIRPERSON: Konna qegħdin nitkellmu fuq is-sena u nofs...

ONOR. KONRAD MIZZI: B’public call dħalt?

ONOR. RYAN CALLUS: B’public call dħalt, qabel kont fil-politika, biex ma taħsibx li...

ONOR. KONRAD MIZZI: B’public call daħal John Debono?

IĊ-CHAIRPERSON: Fejn daħal?

ONOR. KONRAD MIZZI: Biex daħħalt lil John Debono jaħdem mal-Gvern. B’public call daħal?

IĊ-CHAIRPERSON: M’għandix idea John Debono...

ONOR. RYAN CALLUS: Aħjar tgħidilna jekk il-mara tiegħek, meta kienet ambaxxatur, bi €13,000 fix-xahar daħlitx b’public call.

IĊ-CHAIRPERSON: To my knowledge ma jaħdimx mal-Gvern.

ONOR. KONRAD MIZZI: Ma jaħdimx mal-Gvern, to your knowledge. Għallinqas tirrispondi. Prosit!

ONOR. RYAN CALLUS: Sai Mizzi daħlet b’public call?

IĊ-CHAIRPERSON: Però jien m’iniex hawn biex nispjega...

ONOR. RYAN CALLUS: Weġibha din.

ONOR. KONRAD MIZZI: Imma jitħallas mill-Gvern.

IĊ-CHAIRPERSON: Ma naħsibx.

ONOR. KONRAD MIZZI: Ma jitħallasx mill-Gvern? 

IĊ-CHAIRPERSON:  Staqsih waħda; ibagħtlu messaġġ.

ONOR. RYAN CALLUS: Sur Mizzi, Sai Mizzi daħlet b’public call?

IĊ-CHAIRPERSON: Għidilna fuq Sai Mizzi jekk trid.

ONOR. RYAN CALLUS: Il-mara tiegħek, €13,000 fix-xahar, daħlet b’appointment jew b’public call? Għidilna. X’għamlet Sai Mizzi meta damet taparsi ambaxxatur?

IĊ-CHAIRPERSON:  Dik għedilna!

ONOR. KONRAD MIZZI: Rajt l-investimenti li ġabet lejn Malta.

IĊ-CHAIRPERSON:  What a joke!

ONOR. RYAN CALLUS: Fqajtuna bl-investiment minn hemm! Agħtina r-riżultati! Phantom job kien dak!

ONOR. KONRAD MIZZI: L-ikbar investiment li ġie Malta fi żmien il-Gvern tal-Labour kien ta’ Shanghai Electric Power.

IĊ-CHAIRPERSON: Prosit. Mr and Mrs Mizzi l-poplu Malti obbligat lejkom għal dejjem. 

ONOR. KONRAD MIZZI: Mr Fenech Adami u Mr Debono...

IĊ-CHAIRPERSON: Mhux hekk qed tgħid? L-ikbar investiment fl-istorja tad-dinja!

ONOR. KONRAD MIZZI: ...għax naħseb aktar tqatta’ ħin miegħu milli mal-mara!

IĊ-CHAIRPERSON: Ejja ħa nkomplu. Din li tgħid li l-power station damet biex titlesta sal-2017 minħabba l-permessi tal-PA hija gibda, għax il-permessi...

DR JEAN PAUL SAMMUT: Le.  U ejja!  Sur Chairman, il-fatti mhumiex kif qed tgħid int.

ONOR. GLENN BEDINGFIELD: Mr Chairman, x’inhu l-interess tiegħek?  Li tagħmel il-mistoqsijiet u tieħu r-risposti, jew li toqgħod tagħmel dawn l-asserzjonijiet?

IĊ-CHAIRPERSON: Le, skużi, qed nikkonfrontah bil-fatti.

ONOR. GLENN BEDINGFIELD: Dik hija konklużjoni li wasalt għaliha inti.  Qed tippretendi s-serjetà mix-xhud, u inti m’intix iġġib ruħek b’mod serju. Inti ċ-chairman tal-Public Accounts Committee (PAC), u għandek iġġib ruħek b’mod serju. Inkella se nerġgħu nibdew bl-istess affarijiet.

IĊ-CHAIRPERSON: Onor. Mizzi inti għamilt l-ewwel 20 minuta tgħidilna li mhux sena u nofs mill-elezzjoni, imma sena u nofs minn meta ħarġu l-permessi.  Wara nofs siegħa tgħid hekk jien għidtlek li l-permessi ħarġu fl-2014, u allura skont it-teżi li kont ilek tgħid biha fin-nofs siegħa ta’ qabel, li intom lestejtu sena u nofs wara li ħarġu l-permessi, ma treġix għax fil-fatt lestejtu sentejn u disa’ xhur wara. Issa jien qed nistaqsik... (Interruzzjonijiet) Naqblu li inti rbattha mal-applikazzjoni tal-PA?

ONOR. GLENN BEDINGFIELD: It-terminal taċ-Ċirkewwa lestejtuh 14-il sena wara li ħriġtu t-tender. 

IĊ-CHAIRPERSON: Meta tridu niddiskutu dak, niddiskutuh, m’għandniex problema.

ONOR. KONRAD MIZZI: L-Onor. Fenech Adami qed jiskanta u qed jgħidli għax suppost spiċċa fl-2015 u spiċċa fl-2017. U jien qed nispjegalu għalfejn. Għax il-project manager kien... (Interruzzjonijiet)

IĊ-CHAIRPERSON: Onor. Mizzi, ħa ngħidlek għalfejn. Għax meta ġejtu biex tagħmlu l-evaluation ta’ lil min se tagħtu t-tender, lil min qalilkom se jlesti f’sena u nofs, tajtuh 22 points, lil min qalilkom li se jlesti f’sentejn tajtuh 7 points...

ONOR. GLENN BEDINGFIELD: U ħadtu siegħa biex tgħidu dan kollu, meta stajt tgħidha f’żewġ sekondi!

ONOR. RYAN CALLUS: Kemm hija importanti din ir-rimarka!

ONOR. KONRAD MIZZI: Il-construction saret f’sena u nofs.

ONOR. KAROL AQUILINA: Mela għalfejn saret f’sena u nofs, imbagħad damet biex tibda topera...?

IĊ-CHAIRPERSON: Inkredibbli!

ONOR. KONRAD MIZZI: L-ewwel nett ridna l-permessi tal-IPPC... Suppost jgħid li hu inġinier imma forsi qatt ma ħadem ta’ inġinier.  Naħseb nesa mill-università ‘l hawn peress li qatt ma daħal għax-xogħol!
ONOR. RYAN CALLUS: Issa nistenna lilek tgħallimni ftit, Prof. Mizzi!

IĊ-CHAIRPERSON: Cracking jokes to yourself.

ONOR. KONRAD MIZZI: You are a joke. 

DR JEAN PAUL SAMMUT: Ejjew inkomplu.

ONOR. KONRAD MIZZI: You are a joke. Toqgħodx tigdem in-nuċċali. Id-darba l-oħra weħlitlek il-maskra, u llum qed tigdem in-nuċċali! Naħseb li l-media advisor waqt l-ikel qallek: isma’ minni, il-mannerisms ikkoreġihom ftit.

IĊ-CHAIRPERSON:  Kompli.

ONOR. RYAN CALLUS: Inti għandek advisor, għax iċempillek kull ġimgħa.

ONOR. KONRAD MIZZI: Dak advisor tajjeb mhux bħalek.

ONOR. RYAN CALLUS: Kull ġimgħa jċempillek. Ħudu. Tista’ żżommu. M’għandix bżonnu l-advisor tiegħek, serraħ rasek.

IĊ-CHAIRPERSON: Għidli minn fejn suppost beda t-timeline allura. Is-sena u nofs biex tispiċċaw il-proġett minn meta bdew? Għax daqqa minħabba l-PA, daqqa minħabba l-Ewropa, u daqqa minħabba hekk... Għidilna minn meta bdew is-sena u nofs.

ONOR. KONRAD MIZZI: Minn meta bdiet il-construction tal-power station. Il-construction damet sena u nofs.

ONOR. KAROL AQUILINA: Imma qabel inti għedt, u qrajtha mir-rapport, li l-pożizzjoni ta’ Enemalta – u kienet fil-kuntratt – li x-xogħol u l-power station għandhom jibdew joperaw fil-31 ta’ Marzu 2015, li qed nifhem jiġi sena u nofs wara...

ONOR. KONRAD MIZZI: Minn hemmhekk naħseb sentejn.

ONOR. KAROL AQUILINA: Le, għax minn meta saret l-adjudication.

ONOR. KONRAD MIZZI: Għax tinsiex li huma riedu li l-ewwel sena u nofs tkun open cycle, imbagħad wara sentejn tkun combined cycle. Id-differenza hija li għalkemm l-impjant ikun diġà qed jaħdem, ikun aktar effiċjenti għax l-isteam li jkun qed joħroġ taqbdu... (Interruzzjonijiet)  Imma nixtieq nirrispondik.

ONOR. KAROL AQUILINA: Għadni m’għamiltlekx il-mistoqsija.

ONOR. KONRAD MIZZI: Miljun mistoqsija f’daqqa! Jekk tagħmluli l-mistoqsijiet, nirħbilkom hands down. Intom għax ma tridux...

IĊ-CHAIRPERSON: Kollha tweġibhom qiegħed!

ONOR. KAROL AQUILINA: Il-gass meta kellu jasal?

ONOR. KONRAD MIZZI: On operational commencement.

ONOR. KAROL AQUILINA: Ħa nirriferik għal paragrafu 2.1.8 tar-rapport tal-Awditur.

ONOR. KONRAD MIZZI: Jimporta nirrispondik?

ONOR. KAROL AQUILINA: Irrispondejtni.

ONOR. KONRAD MIZZI: Għandi r-risposta għal Dr Fenech Adami.

IĊ-CHAIRPERSON: Issa jrid iweġibni!

ONOR. KONRAD MIZZI: Ma tajtunix ċans.

ONOR. KAROL AQUILINA:  F’nofs il-paragrafu hemm sentenza li tgħid hekk:

“The delivery of gas was to commence as from 31 March 2015.”.

Tista’ tgħidilna fil-verità l-gass meta wasal f’Malta?

ONOR. KONRAD MIZZI: The gas supply agreement was a long term supply with a special purpose company, required in order that Enemalta could supply Delimara 3. Għax importanti niftakru li dan il-gass li qed nitkellmu dwaru huwa għal Delimara 3; Enemalta ma tixtrix gass mingħand ElectroGas, imma tixtri elettriku.

ONOR. KAROL AQUILINA: Imbagħad kellu jasal il-gass biex titħaddem ElectroGas.

ONOR. KONRAD MIZZI: Għal Delimara 3. U dan huwa punt importanti ħafna għax dik mhijiex dipendenti biss fuq ElectroGas, imma hija inter dependant għal meta BWSC kienet lesta min-naħa ta’ Shanghai Electric biex tirċievi...

ONOR. KAROL AQUILINA: Meta kienet id-data li kellu jasal il-gass biex nibdew noperaw bil-gass? Dak qed nistaqsik jien.  Taqbel li kien il-31 ta’ Marzu 2015?

ONOR. KONRAD MIZZI:  Hawnhekk hawn li l-RfP qed isemmi ċertu tentative dates.

ONOR. KAROL AQUILINA: Fil-verità meta kienet?

ONOR. KONRAD MIZZI: Jien spjegajtlek li l-operations, ma nafx id-dati eżatti...

ONOR. KAROL AQUILINA: M’iniex qed nippretendi li taf id-data eżatta.

ONOR. KONRAD MIZZI: Safejn naf jien fl-2017, meta sar l-opening, l-impjant kien qed jaħdem open cycle. Sar hekk, għax kif spjegajt diġà qabel, l-ewwel nett ridna l-permess tal-PA, it-tieni ridna l-permess tal-ERA, it-tielet ridna l-IPPC permit...

ONOR. KAROL AQUILINA: Imma dawn kollha kontu tafuhom qabel.

ONOR. KONRAD MIZZI: Iva, imma kien hemm different schools of thought dak iż-żmien.

ONOR. KAROL AQUILINA: Meta għamiltu l-pjan kontu tafu li tridu l-permessi, ma naħsibx li mmaġinajtu li se tagħmluh mingħajr permessi.

ONOR. KONRAD MIZZI:  Agħtini ċans! Kien hemm ukoll ħafna challenges throughout the process tal-permessi. In addition to that, biex il-banek jagħtu drawdowns tal-flus kien hemm bżonn li jkollhom security on the finance agreements. L-Ewropa kienet għadha ma ffirmatx is-security of supply agreement – jekk niftakar sew approvawh fl-2018, però nsejt eżatt meta – u aħna ridna nibdew qabel. Biex nibdew qabel kellna nagħtu t-temporary guarantee. Saru n-negozjati u bdejna t-temporary guarantee. Apparti dan kollu hemm another item in the equation. Biex il-gass tirċievih u tgħaddih irid ikollok l-impjant ta’ BWSC konvertit u lest. Jiġifieri in parallel konna għaddejjin b’negozjati kumplessi ma’ Shanghai Electric Power biex jaqilbu l-impjant ta’ BWSC...

ONOR. KAROL AQUILINA: Huma kellhom jibnu power station ukoll.

ONOR. KONRAD MIZZI: ElectroGas, iva. 

ONOR. KAROL AQUILINA: Mela kien se jkun hemm waħda… 

ONOR. KONRAD MIZZI: Imma l-gas supply mhux għalihom. Il-gas supply huwa għall-oħra. That’s how it stands contractually. 

ONOR. KAROL AQUILINA: Il-power station ta’ ElectroGas mhux bil-gass taħdem ukoll? 

ONOR. KONRAD MIZZI: Iva, imma… 

ONOR. KONRAD MIZZI: Mela t-tnejn li huma kienu, mhux waħda. 

ONOR. KONRAD MIZZI: Le, imma Enemalta tixtri l-gass biss biex tagħtih lil Delimara 3. 

ONOR. KAROL AQUILINA: U ElectroGas minn fejn jixtruh? 

ONOR. KONRAD MIZZI: ElectroGas jixtru l-gass tagħhom. 

ONOR. KAROL AQUILINA: Jiġifieri ElectroGas... 

ONOR. KONRAD MIZZI: Importanti li from a legal point nagħmlu differenza. Naf li forsi n-nies ma jagħtux kas però importanti wkoll. 

ONOR. KAROL AQUILINA: Imma sa dakinhar ma wasalx. 

ONOR. KONRAD MIZZI: Ir-realtà kienet li Enemalta tant kienet għarkopptejha u falluta li kellna bżonn strategic investment. In-negative equity kien kbir. Enemalta kellha dejn ta’ €1 biljun. F’temp qasir, waqt li għaddej dan il-proċess, ġibna investitur miċ-Ċina, Shanghai Electric Power, a state owned company tal-Istate Power Investment Corporation (SPIC) li nvesta madwar €340 miljun f’Enemalta. 

ONOR. KAROL AQUILINA: Li bigħejnilhom Enemalta. 

ONOR. KONRAD MIZZI: Le, tajnihom a minority stake – 33% jew 35% – in Enemalta. U biex inkunu preċiżi, ħalli ma tgħidx li qarraqt bik, tajjeb ngħid li xtraw ukoll l-impjant ta’ BWSC, Delimara 3. Dawn l-interconnections kollha bilfors kellhom bżonn… 

ONO. KAROL AQUILINA: Imma għall-gass li kellha bżonn għal Delimara, Enemalta kienet se tuża l-faċilitajiet li se jibnu ElectroGas. 

ONOR. KONRAD MIZZI: Iva, għax int se jkollok shared service għal kulħadd. 

ONOR. KAROL AQUILINA: Jiġifieri kien se jkun hemm dawn il-mooring facilities, oriġinajament il-pjan tagħkom kien li se jkunu fuq l-art, imbagħad iddeċidejtu li tagħmluhom fil-...
ONOR. KONRAD MIZZI: Mooring dejjem kien ikun hemm bżonn għax vapur dejjem irid jiġi... 

ONOR. KAROL AQUILINA: Imma fil-bidu l-istorage kien se jkun fuq l-art, u niftakru li kien hemm dawk iż-żewġ tankijiet kbar, imbagħad għedtu li se tagħmluhom fil-baħar u kien hemm il-kontroversja sħiħa marbuta mat-tankijiet.

ONOR. KONRAD MIZZI: Imbagħad li ġara huwa li kellek a jetty li nbena għall-vapur, jetty n-naħa l-oħra fejn jiġi l-vapur jagħmel ir-refuelling, pipeline lejn l-art... Tinsiex li Enemalta tixtri mingħand ElectroGas in-natural gas. 

ONOR. KAROL AQUILINA: Però mbagħad ikun hemm ir-regasification tiegħu. 

ONOR. KONRAD MIZZI: Hu jasal in liquid format. Fil-fatt Enemalta lanqas jinteressaha kif jasal; jaħżnuh, għandhom regas facility… 

ONOR. KAROL AQUILINA: Jiġifieri d-deal li għamiltu intom dwar Delimara 3, li hija l-BWSC,   rigward il-bidla għall-gass kienet totalment dipendenti fuq dak li jagħmlu ElectroGas  u meta jasal il-gass bit-tanker hawn Malta. Naqblu? 

ONOR. KONRAD MIZZI: Kien hemm dependency miż-żewġ naħat. Kien hemm id-dipendenza meta jasal il-gass u kien hemm id-dipendenza meta Shanghai Electric Power jikkonvertu l-impjant ta’ Delimara 3, li kien jaħdem bl-HFO, għall-gass. 

ONOR. KAROL AQUILINA: Għax ma kenux se jikkonvertuh jekk il-gass mhux qiegħed hawn. 

ONOR. KONRAD MIZZI: Huma kien ikollhom it-tentative dates, però kellhom jiġu l-inġiniera u jaraw il-magni.  Bħala Enemalta, tlabnihom ukoll li part of the plant tkun dual fired, biex jekk allaħares qatt ma jkunx hawn gass, tkun tista’ taqlibha biex taħdem ukoll bil-gas oil mhux bl-HFO. Dawn kollha huma affarijiet sbieħ li żidna li ma kenux planned qabel l-elezzjoni. 

ONOR. KAROL AQUILINA: Jiġifieri, fil-verità, immissjajtu mhux deadline waħda tal-power station imma tnejn. 

ONOR. KONRAD MIZZI: Le, ma mmissjajna xejn. 

ONOR. KAROL AQUILINA: Immissjajtu l-ewwel waħda ta’ Delimara 3 u mmissjajtu d-deadline tal-power station il-ġdida. 

ONOR. KONRAD MIZZI: Il-commitment li kelli jien, u li kellu Dr Muscat u l-Moviment Laburista kollu, kien li nraħħsu l-kontijiet  tad-dawl u l-ilma f’April tal-2014, u hekk għamilna. 

ONOR. KAROL AQUILINA: Imma għedtu wkoll li se tibnu power station f’sena u nofs. Dan jirriżulta mid-dokument li għandna quddiemna. 

ONOR. KONRAD MIZZI:  U hekk għamilna.  Ara l-manifest elettorali u tara... 

ONOR. KAROL AQUILINA:  Tirriferinix għall-manifest elettorali għax inti ilek żewġ sessions tirrifjuta li tirriferi għal dak li ġara qabel l-elezzjoni ġenerali. Mela llum qed nirriferik għar-rapport tal-Awditur Ġenerali, u qed tinjora r-rapport tal-Awditur Ġenerali u qed tmurli qabel l-elezzjoni! 

ONOR. RYAN CALLUS: Trid immorru qabel l-elezzjoni? 

ONOR. KAROL AQUILINA: Kemm trid immorru qabel l-elezzjoni, però jekk immorru hemm mhux tgħidli biex ma nistaqsikx fuq qabel l-elezzjoni. 

ONOR. KONRAD MIZZI: Ir-rapport tal-Awditur mhux qed isemmi missing of deadlines. 

ONOR. KAROL AQUILINA: Anzi minnu jirriżulta l-missing of deadline għax qed jgħid li: 

“The delivery of gas was to commence as from 31 March 2015.”. 

Fil-31 ta’ Marzu kien hawn it-tanker tal-gass jew storage ta’ gass f’Malta? 

ONOR. KONRAD MIZZI: Spjegajtlek li…

ONOR. KAROL AQUILINA: Kien hawn jew le? 

ONOR. KONRAD MIZZI: Spjegajtlek li l-proċess li kellna bżonn nagħmlu…

ONOR. KAROL AQUILINA: Ma kienx hawn dakinhar. 

ONOR. KONRAD MIZZI: Imma għal raġuni. 

ONOR. KAROL AQUILINA: Qed naqblu li ma kienx hawn. Inti qed tagħtini raġuni għalfejn ma kienx hawn u qed tispjega li… 

ONOR. KONRAD MIZZI: Fl-2017 kellna mpjant jaħdem bil-gass. 

ONOR. KAROL AQUILINA: Mela ħafna wara d-deadline tal-31 ta’ Marzu 2015. 

ONOR. KONRAD MIZZI:  Uhh, 20 sena wara.  Ħafna wara! 

ONOR. KAROL AQUILINA: Kien hemm sentejn oħra. Sal-31 ta’ Marzu qed ngħidu li kellha tkun lesta, u minflok tlestiet sa dakinhar, tlestiet sentejn wara. Minn hemm se niġi jien. 

ONOR. KONRAD MIZZI:  Kieku we had it your way u ma bdejniex… 

ONOR. KAROL AQUILINA: Jien m’iniex qed ngħidlek my way.  It was your way all the way. 

ONOR. KONRAD MIZZI: L-Oppożizzjoni Nazzjonalista qaltilna biex ma nagħtux garanzija temporanja, liema garanzija neħħejniha u ġbarna l-flus tagħha. Kieku ma tajniex dik il-garanzija kieku l-impjant għadu qed jinbena llum. 

ONOR. KAROL AQUILINA: Mela qed naqblu fuq id-dati x’inhuma. 

ONOR. KONRAD MIZZI: Qed naqblu li għandna proġett tajjeb, li twettaq, li sar, li huwa nadif... 

ONOR. KAROL AQUILINA: Qed naqblu li kien hemm deadlines li ma nżammewx. 

ONOR. KONRAD MIZZI: Le, m’għedtlekx li ma nżammewx. Għedtlek li there are different interdependencies and we needed to manage them. 

ONOR. KAROL AQUILINA: Qed naqblu li kien hemm din id-data tal-31 ta’ Marzu 2015 li ma nżammitx, u inti qed tgħid li mbagħad lestejtu fl-2017 però kien hemm “dawn” ir-raġunijiet. Jien m’iniex se noqgħod nidħol fir-raġunijiet. X’kienet il-konsegwenza li din id-deadline tal-2015 ma nżammitx min-naħa ta’ ElectroGas? Kien hemm xi konsegwenza fuqhom? 

ONOR. KONRAD MIZZI: I’m not sure; I’ll go back u nirrispondik next time.  Ħa niċċekkja ftit il-kuntratt. 

ONOR. KAROL AQUILINA: Ħa nipprova nagħtihielek hekk.  Kien hemm penali li weħlu? 

ONOR. KONRAD MIZZI: Il-penali huma from the construction date. 

ONOR. KAROL AQUILINA: M’iniex qed nidħol f’dak id-dettall. Qed nistaqsik jekk kienx hemm penali li weħlu. 

ONOR. KONRAD MIZZI: Imma mhux kif qed tgħid inti. Safejn naf jien il-penali tagħhom jibdew minn meta kellhom il-commencement  u l-approval to start works. 

ONOR. KAROL AQUILINA: Jirriżultalek li…

ONOR. KONRAD MIZZI: Agħtini ċans nispiċċa. Safejn naf jien il-penali totali li kellhom ElectroGas kienu sa sitt xhur, if I recall correctly, u dawk is-sitt xhur mhux talli weħħlu l-penali u ħallsu l-interessi fuqhom talli se jonqsulhom ukoll mid-duration tal-kuntratt. 

ONOR. KAROL AQUILINA: Jiġifieri t-18-il sena jibdew aktar tard. 

ONOR. KONRAD MIZZI: Le, bil-kontra. 

ONOR. KAROL AQUILINA:  Jispiċċaw qabel.

ONOR. KONRAD MIZZI:  Għandhom 17-il sena u nofs. 

IĊ-CHAIRPERSON: Ara jekk iniex qed nifhem sew.  L-Onor. Mizzi qal li bħala fatt il-proġett ittardja. 

ONOR. KONRAD MIZZI: Le, m’iniex qed ngħid hekk. 

IĊ-CHAIRPERSON: U hu staqsik: kien hemm affarijiet attribwibbli għall-kuntrattur għalfejn il-proġett ittardja? 

ONOR. KONRAD MIZZI: Iva, kien hemm. 

IĊ-CHAIRPERSON: Allura x’kienet il-penali għal dan id-dewmien? 

ONOR. KONRAD MIZZI: Kien hemm id-delay liquidated damages. Ma nafx eżattament kemm huma, imma niċċekkjalek u nirrispondik. 

IĊ-CHAIRPERSON: Għad-delay minn sena u nofs għal erba’ snin? 

ONOR. KONRAD MIZZI: Le, ma rridux ingerfxu. 

IĊ-CHAIRPERSON:  Qed nistaqsik jien.

ONOR. KONRAD MIZZI:  Id-delay huwa għal meta kellu jibda l-kuntrattur. 

IĊ-CHAIRPERSON: Jiġifieri għad-delays l-oħra ħa responsabilità l-Gvern. 

ONOR. KONRAD MIZZI:  Għal meta l-Gvern m’approvax u għall-permessi ma jistax jeħel il-kuntrattur. Minn meta kellhom kollox biex jibdew u kellhom l-go ahead u beda l-commencement period hemmhekk kellhom duration biex jagħmluha. Però m’għandix l-ispecifics għax ma kontx involut f’dan id-dettall. Jien ikolli briefings... 

ONOR. KAROL AQUILINA: Ħa nirriferik għar-rapport. Inti qrajtu r-rapport? 

ONOR. KONRAD MIZZI:   Iva, qrajtu. 

ONOR. KAROL AQUILINA: Taf li r-rapport jidħol anke f’din il-kwestjoni tad-delays u l-penali li ġew… 

ONOR. KONRAD MIZZI: Iva, daħal fiha. Irriferini għall-paġna ħalli narawha.

ONOR. KAROL AQUILINA: Ħa nirriferik għal paragrafu 3.2.30 li hemm f’paġna 90. L-aħħar parti tal-paragrafu tgħid hekk: 

“However, Enemalta capped the SPC’s liability to pay delay liquidated damages to a maximum of €18,000,000 over the term of the Agreements. Previously, the SPC was liable to pay delay liquidated damages capped at €9,000,000 for each contract year.”. 

Mela hawnhekk jirriżulta li kien hemm ammonti li huma dovuti u Enemalta capped dawk il-liquidated damages għad-dewmien għal €18-il miljun. Naqblu? 

ONOR. KONRAD MIZZI: Irrid nistaqsi. Li huwa żgur huwa li ElectroGas weħħlu liquidated damages ta’ €18-il miljun talli ttardjaw b’sitt xhur. 

ONOR. KAROL AQUILINA: Qed naqblu. 

ONOR. KONRAD MIZZI: Semmili proġett wieħed li sar fi żmien Gvern Nazzjonalista...

ONOR. KAROL AQUILINA:  Fuq dan qed nitkellmu.

ONOR. KONRAD MIZZI:  ...fejn waħħaltu liquidated damages. Dan weħel €18-il miljun. 

ONOR. KAROL AQUILINA: Fuq dan qed nitkellmu issa. 

ONOR. KONRAD MIZZI: Semmili proġett wieħed. 

ONOR. KAROL AQUILINA: Naqblu li fil-verità t-€18-il miljun kienu aktar suppost u Enemalta għamlet capping? 

ONOR. KONRAD MIZZI: Ma nistax naqbel miegħek, irrid nisaqsi. 

ONOR. KAROL AQUILINA: Qiegħda miktuba!  Fir-rapport hemm: 

“However, Enemalta capped the SPC’s liability to pay delay liquidated damages to a maximum of €18,000,000 over the term of the Agreements.”. 

ONOR. KONRAD MIZZI:  Jien ma nkunx involut f’dan… 

ONOR. KAROL AQUILINA: Inti għadek kif għedtli li weħlu €18-il miljun. 

ONOR. KONRAD MIZZI: Kulma qed ngħidlek huwa biex tagħtini ċans niċċekkjalek and next time niġi bil-facts. 

ONOR. KAROL AQUILINA: Ħa nieqaf fuq dan il-punt. Mela inti se tiċċekkja jekk it-€18-il miljun humiex il-massimu li jippermetti l-kuntratt u li fil-verità mhux €18-il miljun kienu dovuti imma kienu dovuti ħafna aktar. 

ONOR. KONRAD MIZZI: Kemm qed tgħid li kienu dovuti? 

ONOR. KAROL AQUILINA: Ma nafx kemm kienu dovuti għax m’għandix il-kalkolu. 

ONOR. KONRAD MIZZI: €18-il miljun għal sitt xhur huma ħafna flus. Apparti minn hekk tnaqqsilhom sitt xhur mill-contract duration, jiġifieri tilfu sitt xhur profitti wkoll.  Jiġifieri huma mhux €18-il miljun biss weħlu imma €18-il miljun u sitt xhur operat. 

ONOR. KAROL AQUILINA: Qed naqblu. It-€18-il miljun Enemalta għamlet capping tagħhom.  Mela jekk inti qed tgħidilna li €18-il miljun huma dovuti, ovvja li fil-verità ma kellhomx ikunu €18-il miljun imma kellhom ikunu aktar. 

ONOR. KONRAD MIZZI: Ma nafx ngħidlek. 

ONOR. KAROL AQUILINA: Qed ngħidlek biex tiċċekkja għax nixtieq inkun naf kemm kienu. Pereżempju suppost kellhom ikunu €35 miljun, u għax hemm din il-klawsola...

ONOR. KONRAD MIZZI: Dik figura li vvintajt bl-addoċċ? 

ONOR. KAROL AQUILINA: Iva, għedtha biex nagħti eżempju biex inkun ċert li qed tifhimni.  Jiġifieri ejjew ngħidu li kienet €35 miljun, imma minħabba l-capping li għamlet Enemalta, dawk niżlu għal €18-il miljun. Il-€35 miljun qed nivvintaha jien bħala eżempju ħalli n-nies jifhmu. Issa jien għandi bżonn inkun naf mingħandek kemm kien l-ammont veru, jekk kienx €35 miljun, jew jekk kienx €40 miljun, jew jekk kienx ħafna inqas. 

ONOR. KONRAD MIZZI: Se mmur niċċekkja però jekk tħares lejn paragrafu 3.2.31 naħseb jkollok ir-risposta, għax hemm hekk: 

“When queried about this revision, Enemalta stated that delay liquidated damages related solely to lateness in the construction and development of the power and gas facilities, which could only occur in the first two years of the project and were tied to the Energy Delivery Date.”. 

L-Energy Delivery Date hija l-ewwel ġurnata li inti suppost tagħti l-gass u l-elettriku. 

ONOR. KAROL AQUILINA:  Il-31 ta’ Marzu.

ONOR. KONRAD MIZZI: Ir-rapport ikompli jgħid:

“According to Enemalta, if the project was delayed by more than six months, Enemalta had the right to terminate the Agreement at the Company’s fault, which in turn would lose its equity.”. 

ONOR. KAROL AQUILINA: Xi tfisser dik? 

ONOR. KONRAD MIZZI:  Jiġifieri huma qed jgħidu li kieku ttardjaw iktar kien hemm aktar riskju u sogru fuq ElectroGas. 

ONOR. KAROL AQUILINA: Xi jfissru l-aħħar erba’ kelmiet? 

ONOR. KONRAD MIZZI: 

“On reviewing the Agreement it transpired that the provision for charging delay liquidated damages over the lifetime of the project was illogical since these would not become applicable due to the termination clause.”. 

ONOR. KAROL AQUILINA: Xi tfisser “would  lose its equity”? 

ONOR. KONRAD MIZZI: Qed nassumi, għax ir-rapport huwa tal-Awditur mhux tiegħi, li titlef part of the shareholding. 

ONOR. KAROL AQUILINA: Jiġifieri inti qed tgħid li Enemalta …

ONOR. KONRAD MIZZI: U fil-fatt naħseb li hekk ġara. Equity, kif qed nifhimha jien, huwa... 

ONOR. KAROL AQUILINA: Equity huwa kemm ħriġt inti għall-proġett. Mhux hekk? 
ONOR. KONRAD MIZZI: Inti ddaħħal il-flus bħala equity u qed jonqoslok id-duration tal-kuntratt. Jiġifieri jekk domt aktar minn sitt xhur, u għamilt 18 years u domt sentejn aktar, se jibqagħlek 16 years, jiġifieri you would have lost two years of equity. 

ONOR. KAROL AQUILINA: Imma kif inhi miktuba hawnhekk “would lose its equity” tfisser li titlef ix-share kollu mhux titlef parti. 

ONOR. KONRAD MIZZI: Le, hekk irid jgħid, titlef... 

ONOR. KAROL AQUILINA: Le, hawnhekk qed jgħid “Enemalta had the right to terminate the agreement”. Once you terminate the agreement you lose the total equity, not part of the equity. 

ONOR. KONRAD MIZZI: Jiġifieri inti qed tipprova tgħid li Enemalta misshom itterminaw l-agreement? Qed nistaqsik ħalli mmur nistaqsi lura. 

ONOR. KAROL AQUILINA: Li qed ngħid jien huwa li minn din il-parti tar-rapport jidher li kien hemm il-grounds li jiġi tterminat... 

ONOR. KONRAD MIZZI: Minn fejn toħroġ li hemm grounds li jiġi tterminat? (Interruzzjonijiet) Le, ma qalx li hemm grounds li jiġi tterminat. 

ONOR. KAROL AQUILINA: Fir-rapport hemm li:

“According to Enemalta, if the project was delayed by more than six months…”. 

ONOR. KONRAD MIZZI: If.

ONOR. KAROL AQUILINA: Agħti ċans.  Jien qed nipprova nifhem is-sekwenza tad-dati għax jien ma kontx involut.

ONOR. KONRAD MIZZI: Qed taqra as you go along u qed tipprova tagħti interpretazzjoni as you go along, on the fly.

ONOR. KAROL AQUILINA: Ejjew naqrawha kollha. 

“According to Enemalta…” 

ONOR. KONRAD MIZZI: Ħa ngħidlek x’nagħmlu; naqrawha kollha bil-mod u niġu bil-fatti next time. 
ONOR. KAROL AQUILINA: Le, jien diġà qrajtha. Jien m’għandix diffikultà li tiġi bil-fatti l-ġimgħa d-dieħla u tgħidilna, imma jien qed niġbidlek l-attenzjoni li f’dan il-paragrafu jingħad li: 

“According to Enemalta, if the project was delayed by more than six months, Enemalta had the right to terminate the Agreement at the Company’s fault, which in turn would lose its equity.”. 

Mela li qed nipprova nispjegalek huwa li skont din il-parti tar-rapport, l-Awditiur Ġenerali  sab li jekk kien hemm aktar minn sitt xhur delay... 

ONOR. KONRAD MIZZI: Mhux l-Awditur, imma “according to Enemalta”, jiġifieri Enemalta qed tgħid mhux l-Awditur. 

ONOR. KAROL AQUILINA: L-Awditur qed jirrapporta dak li qalulu Enemalta. 

ONOR. KONRAD MIZZI: Kif fhimtha jien Enemalta qed tgħid li waħħlithom il-maximum ta’ €18-il miljun għax saret fil-construction phase; kieku saret wara kienu jkunu jistgħu jwaqqfu l-kuntratt. 

ONOR. KAROL AQUILINA:  Issa jien qed ngħid…

ONOR. KONRAD MIZZI: Din hija xi ħaġa straordinarja li kuntrattur talli ttardja b’sitt xhur waħħalnih €18-il miljun. Gvern Nazzjonalista qatt għamilha din? Waiver ieħor kien jagħtihom! 

ONOR. KAROL AQUILINA: Issa jien qed ngħidlek li minn dak li qed nifhem jien minn din il-parti tar-rapport…

IĊ-CHAIRPERSON: Waiver ta’ €40 miljun tajnihom lil dawn. 

ONOR. KONRAD MIZZI: Mhu veru xejn. 

ONOR. KAROL AQUILINA: Sejrin tajjeb, Onor. Mizzi. Li qed ngħidlek huwa… 

ONOR. KONRAD MIZZI: Waqqfek, Onor. Beppe Fenech Adami! 

ONOR. KAROL AQUILINA:  Le, għax ma rridx illi...

ONOR. KONRAD MIZZI:  Qallek meta jkun qed jitkellem hu jkun jista’ jimmaniġġja u inti għadek ma tafx kif.

ONOR. KAROL AQUILINA:  Le, jien għandi fiduċja sħiħa fl-Onor. Fenech Adami. 

IĊ-CHAIRPERSON: U jien għandi fiduċja sħiħa fl-Onor. Karol Aquilina.  

ONOR. KAROL AQUILINA: Li qed nifhem jien huwa li Enemalta kienet f’pożizzjoni li tgħid li kien hemm delay ta’ aktar minn sitt xhur, li bħala Enemalta kienet intitolata tittermina l-ftehim, u għax tittermina l-ftehim minħabba dak li għamlu ElectroGas, Enemalta kienet terġa’ tiġbed lura l-investiment. Jien hekk qed nifhimha. Spjegali jekk mhux hekk għax jien ma kontx involut fin-negozjati. 

ONOR. KONRAD MIZZI: Jien se mmur lura u se nipprova nara x’hemm public documents fejn nista’ naqra dwarha and I will come back and revert. 

ONOR. KAROL AQUILINA: Mela ħa niġu għat-€18-il miljun, li kienu l-penali... Inti semmejt it-€18-il miljun, imbagħad jien irriferejtek għal... 

ONOR. KONRAD MIZZI: Għax ftakartha from political speeches li saru fil-Parlament fejn semmejniha...

ONOR. KAROL AQUILINA: Issemmiet diversi drabi li kien hemm dawn it-€18-il miljun, u kulħadd jistaqsi għalfejn €18-il miljun u mhux €19.57 miljun. Illum nafu li dan kien għax Enemalta  għamlet capping ta’ €18-il miljun. Dawn it-€18-il miljun...

ONOR. KONRAD MIZZI:  Li huma ħafna flus, u apparti minn hekk ElectroGas tilfet ukoll l-operat tagħha. 

ONOR. RYAN CALLUS: Qegħdin ngħidu li huma ħafna flus, però ma rridux ninsew il-kobor u l-ispiża totali ta’ dan il-proġett. 

ONOR. KONRAD MIZZI: Onor. Callus, dan huwa punt importanti għalfejn tista' tiġi...   Kieku Enemalta għamlet dan il-proġett u stmat li jiġi jiswa €300 miljun, u fil-fatt jiġi jiswa €500 miljun,   Enemalta kienet toħroġ €200 miljun u kien ikollha tgħolli l-kontijiet. F'dan il-każ partikolari ElectroGas smat li l-proġett se jiġi jiswa madwar €320 miljun, swielhom fil-fatt €550 miljun, ħallsuh huma, il-kuntratti ma nbidlux, u mhux talli ma nbidlux talli l-poplu baqa' jieħu l-cost tagħhom però r-rate of return, fil-fatt il-European Commission kienu mistagħġbin b’dan, niżlet għal 4.4%.

ONOR. RYAN CALLUS: Inti għadek kemm għedt li l-kuntratti ma nbidlux. Mela ġie deċiż li Enemalta toħroġ penali lil ElectroGas, għad-dewmien fi-proġett, capped għall-€18-il miljun. 

ONOR. KAROL AQUILINA: Li jistgħu jkunu aktar. 

ONOR. KONRAD MIZZI: Le, €18-il miljun plus tnaqqis fid-duration tal-kuntratt. 

ONOR. RYAN CALLUS: Granted. 

ONOR. KONRAD MIZZI:  Nassigurak li sitt xhur production jiswew... 

ONOR. RYAN CALLUS: Il-kuntratt kien jistabbilixxi li t-€18-il miljun jitħallsu there and then. L-ewwel nett, dawn it-€18-il miljun tħallsu? 

ONOR. KONRAD MIZZI: Irrid nikkonferma and I'll refer back. 

ONOR. KAROL AQUILINA: Imma inti kont Ministru meta kien hemm id-delay. Naqblu? 

ONOR. KONRAD MIZZI: If I recall correctly, però again, I wasn't involved in these negotiations and everything else, sar pakkett sħiħ mal-banek u għamlu cashflow model. Naħseb li kienu ftehmu mal-banek, bħala negotiating team wara... 

ONOR. KAROL AQUILINA: ElectroGas imma.

ONOR. KONRAD MIZZI: ElectroGas u l-Gvern.

ONOR. KAROL AQUILINA: Minħabba l-garanzija. 

ONOR. RYAN CALLUS: Min kien involut f'dawn id-diskussjonijiet? 

ONOR. KONRAD MIZZI: Staqsi lil Enemalta u jagħtuk id-dettalji. If I recall correctly, bħala parti minn dawn in-negozjati kien hemm give u kien hemm take. Pereżempju, aħna tlabnihom bilfors li l-gass supply jonqos għal 10 snin. Ovvjament huma ma ridux għax riedu li jkollhom kuntratt għal 18-il sena, imma aħna għednilhom li għandna l-pipeline u Enemalta stood its ground u ġabitu ten years. Apparti minn hekk, kien hemm discussions fuq il-..., jiġifieri jekk ikun hemm effiċjenzi mmorru għand Enemalta. Jiġifieri kien hemm different discussions on a lot of capping and operations. Pereżempju, qabel kien ikollna bilfors, skont il-kuntratti u skont l-RfP, nieħdu l-gass mingħandhom, u aħna għamilniha b’tali mod li baxxejna l-...to €14 million, żidna l-flexibility u żdiedet ukoll… 

ONOR. KAROL AQUILINA: Kif daħlet din tat-€18-il miljun? 

ONOR. KONRAD MIZZI:  Ġej għaliha.  Żdiedet ukoll il-possibilità li one-third of the gas supply of one year, jekk ma jkollniex bżonnhom dik is-sena għax forsi ma tkunx għamlet daqshekk sħana u ma jkunux intużaw l-air conditioners, and so on, could be carried forward to the next year.  Jiġifieri kien hemm package sħiħ.  One of the items li kellhom issue biha l-banek kienet il-cash flow.  My understanding, but I stand to be corrected, huwa li ftehmu li l-€18 million would be paid at the end of the contract but they would be charged commercial interest, jiġifieri bħalissa interest is being accrued commercially. Jiġifieri l-interessi  skont ir-rate of return, mhux bit-2%, imma interessi kbar. 

ONOR. KAROL AQUILINA: Mela inti qed tgħid li ġew immultati €18-il miljun, li ma jitħallsux issa imma jitħallsu qishom bullet loan fl-aħħar… 

ONOR. KONRAD MIZZI:  Or they are reduced from energy payments li tħallas Enemalta, pereżempju.

ONOR. KAROL AQUILINA: Jiġifieri qed tgħid li jagħmlu set off.  Imma dawn huma dovuti, però mhumiex due llum, there is a delay... 

ONOR. KONRAD MIZZI:  Però bl-interessi.  U sa fejn naf jien, that was an issue raised min-naħa tal-financial model tal-banek.  Il-banek kienu qed jippanikkjaw... 

ONOR. KAROL AQUILINA: Jiġifieri lill-banek kienu qalulhom li jekk kienu se jiġu obbligati jħallsu €18-il miljun there an then, kien se jkun hemm issue ta’ finanzjament tal-proġett. 

ONOR. KONRAD MIZZI: Mhux fuq dik biss, imma fuq diversi affarijiet. There are different variants. 

ONOR. KAROL AQUILINA: L-issue kienet li intom domtu biex għamiltu l-proġett, weħiltu €18-il miljun penali, imbagħad għax weħiltu din il-penali poġġejtu f’periklu l-proġett kollu, u allura... 

ONOR. KONRAD MIZZI: No, imma aħna dawwarniha favur tagħna. 

ONOR. KAROL AQUILINA: ...imbagħad il-Gvern biex isalvahom qalilhom biex iħallsuhom at a later stage. 

ONOR. KONRAD MIZZI: No, il-Gvern mhux hekk għamel. In-negotiating team u Enemalta mhux hekk għamlu; approvaha l-bord ta’ Enemalta u kienu kuntenti, imma malli raw li ElectroGas kienu qegħdin fuq sieq waħda, kien hemm… 

ONOR. KAROL AQUILINA: Tawhom loan ta’ €18-il miljun. 

ONOR. KONRAD MIZZI: Le, bil-kontra. Għednilhom li kellna kuntratt ta’ 18-il sena għall-gass – u jien dak iż-żmien diġà kont bdejt il-proċess għall-pipeline – u konna se nnaqqsu l-kuntratt għal 10 snin. Naturalment huma ma ridux, imma kellhom jaċċettaw bilfors. 

ONOR. KAROL AQUILINA: Imma t-€18-il miljun meta huma dovuti, fil-kuntratt oriġinali? 

ONOR. KONRAD MIZZI: M’għandix aċċess għad-dokumenti, imma naħseb li in the finalised documents they are due at the end of the contract, plus... 

ONOR. RYAN CALLUS: No they’re not. 

IĊ-CHAIRPERSON:  Jiġifieri fil-kuntratt oriġinali... 

ONOR. KORNAD MIZZI: Onor. Fenech Adami, inti tinnegozja package.  Dan mhux bħall-Vecchia Dogana, ħadtuha b’xejn u qed tikruha ma nafx kemm! 

IĊ-CHAIRPERSON: Fil-kuntratt oriġinali kien hemm xi ħaġa fuq il-penali li tipprovdilek il-possibilità li dawn il-penali ma jitħallsux qabel 18-il sena? Dik hi. Intom għamiltu kuntratt... 

ONOR. KONRAD MIZZI: U fil-kuntratt oriġinali kien hemm provision li nixtru l-gass għal għaxar snin minflok għal 18-il sena? 

IĊ-CHAIRPERSON: Jien qed nitkellem fuq il-penali. Kien hemm klawsola tal-penali... 

ONOR. KONRAD MIZZI: ...and we used it in favour of government. Jiena ma kontx involved f’dawn l-affarijiet.

ONOR. KAROL AQUILINA:  Inti kont fil-pożizzjoni li ma kontx at fault. Naqblu? 

ONOR. KONRAD MIZZI: Aħna, bħala Enemalta, obviously wanted the project to go ahead kemm jista’ jkun malajr... 

ONOR. KAROL AQUILINA: Dak tajjeb, m’iniex qed ngħid li… 

ONOR. KONRAD MIZZI: ...li l-gas supply jiġi kemm jista’ jkun... Ridna li ċerti concessions li ElectroGas kienu qegħdin jirreżistu throughout the years biex jagħtuna, jagħtuhomlna. 

ONOR. KAROL AQUILINA: Qed naqblu. Li qed ngħidlek jien huwa ejja nassumu… 

ONOR. KONRAD MIZZI: Ilwejnilhom idejhom bħala Enemalta.  Prattikament kulma ħadu ElectroGas kien the minimum requirement tal-banek. 

ONOR. KAROL AQUILINA:  M’iniex qed ngħidlek le jien.  Li qed nipprova ngħidlek huwa...

ONOR. KONRAD MIZZI:  Jien naħseb li this was an agreement best in class. 

ONOR. KAROL AQUILINA: Ħa nispjegalek għalfejn għandi diffikultà. 

ONOR. RYAN CALLUS:  Best in the world!

IĊ-CHAIRPERSON: Delusional! 

ONOR. KONRAD MIZZI: Qed jidħak!

IĊ-CHAIRPERSON:  U mela ma nidħakx!

ONOR. KONRAD MIZZI:  Imma at least illum qed niddiskutu. 

ONOR. KAROL AQUILINA: Onor. Mizzi, li qed nipprova ngħidlek jien huwa li hawnhekk kien hawn sitwazzjoni ta’ delay attribwibbli biss lil ElectroGas. Naqblu li din id-delay kienet attribwibbli lilhom, li damu biex ilestuha?
ONOR. KONRAD MIZZI: Mhux ta’ sentejn kif għedtu intom qabel, imma sitt xhur. 

ONOR. KAROL AQUILINA: Le, m’iniex qed nidħol fuq iż-żmien. 

ONOR. RYAN CALLUS: It-€18-il miljun penali. 

ONOR. KAROL AQUILINA: Bħala fatt qed naqblu li kien hemm delay attribwibbli lil ElectroGas. 

ONOR. KONRAD MIZZI: And they are still attributable to them as well, dejjem skont Enemalta. 

ONOR. KAROL AQUILINA: Bil-kuntratt li kien hemm, Enemalta capped għal €18-il miljun id-danni jew penali, liquidated damages, jista’ jkun li kienu aktar imma hi ġew capped għal €18-il miljun...

ONOR. KONRAD MIZZI:  Fuq dik issa niċċekkjalek.

ONOR. KAROL AQUILINA:  ...imbagħad bdiet diskussjoni ma’ Enemalta, mal-banek u mal-Gvern... 

ONOR. KONRAD MIZZI:  Mhux bdiet, għax id-diskussjoni mal-banek kienet ilha għaddejja sentejn.

ONOR. KAROL AQUILINA: Imma fuq dan il-punt il-Gvern kellu raġun. Il-Gvern kellu jiġbor €18-il miljun mingħandhom. 

ONOR. KONRAD MIZZI: U ma ħafirhomx. 

ONOR. KAROL AQUILINA: Il-problema li qed nara jien hija li intom għedtulhom biex jagħtukom it-€18-il miljun, u meta huma qalulkom li ma kellhomx biex jagħtukom €18-il miljun, spiċċajtu għedtulhom biex jagħtuhomlkom 18-il sena oħra, daqslikieku tajtuhom loan. Dak li qed ngħid. Naħseb qed naqblu li hekk ġara. 

ONOR. KONRAD MIZZI: No, għax trid tara l-package li ġie nnegozjat. Within that package... 

ONOR. KAROL AQUILINA: Imma jekk jien kont qiegħed minn fuq għalfejn għandi ninnegozja biex ninżel ‘l isfel? 

ONOR. KONRAD MIZZI:  U ħadna minn fuq, ħadna ferm aktar minn fuq. 

ONOR. KAROL AQUILINA: X’ħadna minn fuq? 

ONOR. KONRAD MIZZI: Ħadna kuntratt, illum il-ġurnata l-LNG contract...

ONOR. KAROL AQUILINA: Imma minn dawn it-€18-il miljun x’ħadna? 

ONOR. KONRAD MIZZI: This is a whole package. Ħadna l-interessi.  Ma tlifna xejn. 

ONOR. KAROL AQUILINA: Dawn penali, mhux xi ħaġa… 

ONOR. KONRAD MIZZI: Imma ma ħfirnihomx. Kieku ħfirnihom kont tiġi hawnhekk takkużani li ħfirt il-penali. 

ONOR. KAROL AQUILINA: U kemm jiġu l-interessi? 

ONOR. KONRAD MIZZI: Issa niċċekkja and I’ll refer back on that, però commercial...  

ONOR. KAROL AQUILINA: Jidher li f’xi żmien għamilt xi stqarrija fejn għedt li bit-2%. 

ONOR. KONRAD MIZZI: Ma nafx kemm huma. 

ONOR. KAROL AQUILINA: Ma tiftakarx li għamilt din l-istqarrija? 

ONOR. KONRAD MIZZI: Ma niftakarx. 

ONOR. RYAN CALLUS: It-2% toħroġ… 

ONOR. KONRAD MIZZI: Ma nafx ngħidlek. Mr Chairman, jimporta nieqfu għal ftit minuti? 

IĊ-CHAIRPERSON: Hawn talba għal żewġ minuti break.  Il-Kumitat huwa sospiż. 

Il-Kumitat ġie sospiż fit-3:28 p.m. u rriżuma sitt minuti wara. 

IĊ-CHAIRPERSON: Il-laqgħa tkompli. L-Onor. Karol Aquilina.

ONOR. KAROL AQUILINA: Konna qed nitkellmu dwar dawn il-penali, u inti għedtilna li se tiċċekkja kemm fil-verità...
ONOR. KONRAD MIZZI: Aħna ftehemna li se niċċekkjaw fuq l-€18 million capping u se niċċekkjaw il-modus operandi tagħhom, u kemm huma l-interessi.

ONOR. KAROL AQUILINA: Però tifhem li l-mistoqsija tiegħi hija: kif aċċettajtu li tagħtu din il-concession li €18-il miljun jitħallsu fl-aħħar meta dawn kienu dovuti dakinhar u għaqqadtuhom ma’ affarijiet li frankament m’għandhomx x’jaqsmu? Jekk kien hemm xi ħaġa ċerta kienet li dawn kienu dovuti.

ONOR. KONRAD MIZZI: L-ewwel nett qed naqblu li €18-il miljun huma dovuti u ma nħafrux, bħalma ġara fi żmien ta’ Gvern Nazzjonalista. Kien hemm different considerations u negozjati li kienu għaddejjin fuq il-finanzjament tal-proġett flimkien mal-banek, fejn Enemalta kellha team ta’ negozjaturi, fejn...

ONOR. KAROL AQUILINA: Nista’ nistaqsik min kienu dawn?

ONOR. KONRAD MIZZI: Ma nafx eżattament. M’għandix id-dettalji miegħi.

ONOR. KAROL AQUILINA: Tipprova tiċċekkja u tgħidilna min kienu?

ONOR. KONRAD MIZZI: Nistaqsi lil Enemalta u ngħidlek.

ONOR. KAROL AQUILINA: Jekk, pereżempju, ngħidlek li wieħed minnhom kien Brian Tonna?

ONOR. KONRAD MIZZI: Ma nistax ngħidlek, però ma jidhirlix.

ONOR. KAROL AQUILINA: M’għandekx memorja li kien wieħed minnhom?

ONOR. KONRAD MIZZI: Ma jidhirlix, imma I don’t want to guess.

ONOR. KAROL AQUILINA: Mela se tikkonfermalna min kienu.

ONOR. KONRAD MIZZI: Le, m’iniex se nikkonfermalek, qed nitlobkom tistaqsu lil Enemalta. Jien se nipprova nġib l-informazzjoni fuq tal-penali, għax naħseb li it’s public knowledge and public information, it is in the public domain. Għall-kumplament agħmel daqsxejn aktar homework;  biċċa xogħol tagħmilha inti, u biċċa nagħmliha jien.

ONOR. KAROL AQUILINA: Mhux hekk!? Nagħmillek xogħlok jonqos ukoll!

ONOR. KONRAD MIZZI: In addition to that, kif spjegajt, dak iż-żmien kienu għaddejjin diskussjonijiet mal-banek. Id-diskussjonijiet kienu kumplessi ħafna. Kellna l-istate aid min-naħa tal-Kummissjoni Ewropea, kellna l-banek, u kellna lil ElectroGas.  Il-banek talbu li x-shareholders ta’ ElectroGas joħorġu iktar equity għax il-proġett sploda, minflok €300 miljun ġie jiswa madwar €500 miljun, u x-shareholders ħarġu dawn il-flus kif ġew mitluba, Enemalta ma ħarġet xejn. Kien hemm ċerti financial strains fuq il-proġett u kien hemm a number of items li kienu qed jiġu nnegozjati. Kien hemm ħafna u ħafna punti. This is only one of the points. Ovvjament il-Gvern qatt ma seta’ jaċċetta li xi penali jinħafru bħalma kien jiġri fi żmien Gvern Nazzjonalista, u Enemalta, bħala parti minn dan il-pakkett, ftehmet li dawn il-penali jitħallsu fl-aħħar, jew jiġu offset kontra l-energy payments, plus l-interessi. Però in return for that kien hemm numru ta’ affarijiet fin-negozjati li Enemalta ħadet favuriha, fosthom li  naqqset il-kuntratt minn 18-il sena għal 10 snin, xi ħaġa li ElectroGas ma riedu b’xejn. U grazzi għal dik id-deċiżjoni, grazzi għan-negotiating team u l-board u leadership ta’ Enemalta, illum il-ġurnata Enemalta tista’ timplimenta, permezz ta’ kumpanija ġdida li ffurmat, il-gas pipeline. Naħseb li it’s a good principle and we should be proud li bħala Gvern, ta’ sitt xhur delay iċċarġjajna lil ElectroGas u l-Enemalta qatgħetilhom dawk is-sitt xhur mid-duration of the contract as well, jiġifieri mhux se jdaħħlu revenue tagħhom.

ONOR. KAROL AQUILINA: Jiġifieri int qed tgħid li din kienet deal tajba.

ONOR. KONRAD MIZZI: The whole package?

ONOR. KAROL AQUILINA: B’mod partikolari għall-kwestjoni tal-penali qed tgħid inti...

ONOR. KONRAD MIZZI: Inti ma tistax tara one item imma trid tara the whole package tal-financial close.

ONOR. KAROL AQUILINA:  Imma għalfejn kienet standalone u għaqqadtuha ma’ affarijiet oħra?

ONOR. KONRAD MIZZI: U l-fatt li l-kuntratt kien għal 18-il sena mhux standalone kien? Ma kienx bħala parti mill-RfP, imma aħna naqqasnih għal 10 snin.

ONOR. KAROL AQUILINA: Imma dik kienet miftehma.

ONOR. KONRAD MIZZI: Anke tat-18-il sena kienet parti mill-RfP.

ONOR. KAROL AQUILINA: Iva, imma l-penali kemm kienu...

ONOR. KONRAD MIZZI: Onor. Aquilina, inti taħdem bħala avukat. Ma nafx taħdimx commercial jew le... 

ONOR. KAROL AQUILINA: Però jien nagħmel differenza bejn xi ħadd li huwa privat u xi ħadd li huwa l-Istat. Meta qed titratta bil-finanzi tal-Istat... Għax Enemalta hija kumpanija tal-Gvern.

ONOR. KONRAD MIZZI:  U kien hemm persentaġġ ukoll ta’ Shanghai Electric Power.

ONOR. KAROL AQUILINA: Imma qed nifhem li l-Gvern kien imexxi kollox mhux Shanghai Electric Power.

ONOR. KONRAD MIZZI: Però kien hemm l-iskrutinju ta’ Shanghai Electric Power.

ONOR. KAROL AQUILINA: U dawn x’riedu? Riedu xi ħaġa? Kellhom xi pożizzjoni dwar hekk?

ONOR. KONRAD MIZZI: Il-bord tad-diretturi jrid jara li l-financial package għal Enemalta huwa tajjeb.

ONOR. KAROL AQUILINA: Imma b’mod partikolari, id-diretturi li kien hemm f’isem Shanghai Electric Power qajmu xi kwestjoni fuqha din?

ONOR. KONRAD MIZZI: Le, mhux qed nitkellmu fuq dak id-dettall, imma qed nitkellmu bħala prinċipju li the rate of return ta’ Enemalta trid tkun tajba. Jekk inti ħdimt fuq transaction agreements u proġetti ta’ din il-portata, li huma kumplessi ħafna, taf li għandek l-istakeholders tal-banek – u mhux bank wieħed kien hemm involved imma 15-il bank u financial institutions – għandek il-permessi, għandek ix-shareholders, għandek is-supply agreements tal-gass, u għandek il-kuntratturi. Waħda mill-ikbar uġieħ ta’ ras li kellu l-proġett min-naħa tal-banek kienet li qatt ma kien sar proġett bħal dan qabel. Kienu saru proġetti tal-gass, u kien sar proġett ta’ power station, però l-interface risk bejn it-tnejn qatt ma ħadu bank. F’dan il-każ partikolari nsistejna li l-interface risk jittieħed minn ElectroGas. Jiġifieri jekk tinqala’ xi ħaġa ħażina in one of the projects, mhux ibati l-proġett l-ieħor. And this was one of the reasons għalfejn il-bank involvew a lot of risk managers. Dawn kellhom risk managers every week li jagħmlu a risk review of the whole project, not from a construction point of view, imma mil-lat ta’ fuel supply, eċċ. Ix-scenarios li daħlu fihom kienu xi ħaġa straordinarja, u għalhekk dan il-proġett kien rebaħ il-European Power Project of the Year għax kien proġett innovattiv u straordinarju. Naħseb li n-negozji kienu iktar favur Enemalta milli favur l-operator.  Veru li forsi l-operators m’għamlux ir-rate of return li xtaqu, però it’s a project which is innovative and which achieved its outcomes. U l-outcomes kienu: reduced tariffs, tneħħi l-użu tal-HFO u taqleb għall-gass.  U dan fi gżira fejn ma kellniex infrastruttura tal-gass. Dan ma xtrajniex power station, imma bnejniha. U mhux sempliċi power station imma infrastruttura sħiħa tal-gass, li ġġibu in liquid format bil-vapur, taħżnu, u taqilbu into a gas format. Dan huwa proġett ikkumplikat ħafna and I think that it was delivered within reasonable timelines. Veru li forsi jkun hemm daqsxejn slack ‘l hawn u ‘l hemm, però we delivered within reasonable timelines, we did not cut any corners fil-permitting, u ġie skrutinizzat mhux biss mill-NAO, li għamlu xogħol tajjeb, imma anke mill-Kummissjoni Ewropea. Nassigurakom li l-iskrutinizzar tal-Kummissjoni Ewropea huwa iebes ħafna, imma fl-aħħar ikkonkludew u kienu konvinti li ma kienx hemm abnormal profits, u qalu li the profits were very reasonable.  Jiġifieri naħseb li it’s not right li tikkritika n-negozjati li għamlu n-negotiating team u l-Bord ta’ Enemalta.

ONOR. KAROL AQUILINA: X’kienu l-elementi...?

ONOR. KONRAD MIZZI: Naħseb li l-Bord ta’ Enemalta, dak iż-żmien, kien responsabbli għat-trasformazzjoni ta’ kumpanija li kienet titlef €100 miljun għal €40 miljun qligħ.  Fi żmien il-Gvern Nazzjonalista l-Electricity Division kienet tagħmel ħafna telf u kienet tpatti ftit bil-petroleum. Jiġifieri tfaħħarhom trid lill-Bord ta’ Enemalta.

ONOR. KAROL AQUILINA: Inti semmejtilna żewġ affarijiet li kienu diskussi u negozjati f’dawn it-trattativi li saru wara li ġie ffirmat il-kuntratt. Kien hemm affarijiet oħra li ġew innegozjati? U x’kienu?

ONOR. KONRAD MIZZI: Irrid niċċekkja u ngħidlek, però naħseb li kien hemm a lot of items.

ONOR. KAROL AQUILINA: Bħal xiex pereżempju?  Ma tiftakarx?

ONOR. KONRAD MIZZI: Bħal, pereżempju, it-tul tal-kuntratt, u min jieħu d-differenza jekk il-heat rate speċifikata fit-tender document tkun aħjar, jiġifieri bħala ElectroGas ikollhom performance, u f’dak il-każ kien deċiż li d-differenza tmur għand Enemalta.

ONOR. KAROL AQUILINA: Tiftakar kienx hemm xi demands partikolari minn ElectroGas?

ONOR. KONRAD MIZZI: Tinsiex li I was not part of the discussions.

ONOR. KAROL AQUILINA: Imma kont qed iżżomm abreast ma’ dak li kien qed jiġri. Kienu jinfurmawk. Mhux hekk?

ONOR. KONRAD MIZZI: Konna ningħataw status report ta’ fiex waslu d-diskussjonijiet biex jien naġġorna lill-Kabinett kull ġimgħa. 

ONOR. KAROL AQUILINA: Jiġifieri kull ġimgħa kont taġġorna lill-Kabinett. Tiftakar x’kienu dawn it-talbiet li għamlu ElectroGas fin-negozjati tagħhom lil Enemalta? Pereżempju, il-maħfra tat-taxxa kienet waħda minnhom?

ONOR. KONRAD MIZZI:  Mhijiex kwestjoni ta’ maħfra. L-issue tat-taxxa kienet hemm, però kif diġà għedt, il-kwestjoni kienet rigward who incurs it, jekk jerfagħhiex il-producer jew...

ONOR. KAROL AQUILINA: U min f’dan il-każ...? Naqblu li kien hemm...

ONOR. KONRAD MIZZI: Li nista’ ngħidlek huwa li se nitlob daqsxejn informazzjoni u nara x’dokumenti hemm – u naħseb li hemm xi public documents – dwar il-key elements of negotiations, u l-ġimgħa d-dieħla niġi ngħidlek il-pakkett kif kien.

IĊ-CHAIRPERSON: Imma bħala bottomline taf jekk din it-taxxa, fl-aħħar mill-aħħar, tħallsitx minn ElectroGas jew minn Enemalta?

ONOR. KAROL AQUILINA: Min ħallasha din it-taxxa?

IĊ-CHAIRPERSON: Naqblu li kien hemm kwestjoni?

ONOR. KONRAD MIZZI: Kwestjoni ta’ taxxa ta’ €2 miljun fis-sena.

IĊ-CHAIRPERSON: Taf kif, fl-aħħar mill-aħħar, inqatgħet din il-kwestjoni?

ONOR. KONRAD MIZZI: Next time se ngħidilkom kif inqata’ kollox.

IĊ-CHAIRPERSON: Onor. Mizzi, taf.

ONOR. KONRAD MIZZI: Il-ġimgħa li għaddiet weġibtkom fuq kollox: li ma kontx fil-kamra meta ġiet deċiża...

ONOR. RYAN CALLUS: Issa għadek kemm għedtilna li kont tirċievi status report. Jiġifieri inti rċevejt rapport meta din id-deċiżjoni...

ONOR. KONRAD MIZZI: Le, le, tagħmillix hekk! 

ONOR. RYAN CALLUS: X’jiġifieri?

ONOR. KONRAD MIZZI:  Tagħmillix hekk. Titfagħlix kliem ġo ħalqi! Aħjar tgħidilna l-istatus report tiegħek ta’ meta dħalt għax-xogħol.  Dak għedli; meta tidħol għax-xogħol inti! 

ONOR. RYAN CALLUS: Se jerġa’...

ONOR. KONRAD MIZZI: It-time sheet agħtini!

ONOR. RYAN CALLUS: Meta jiġi dahru mal-ħajt...

ONOR. KONRAD MIZZI: Le, għax kif tgħid nofs ta’ kelma inti... (Interruzzjonijiet)

ONOR. RYAN CALLUS: M’intix se twaqqafni milli nagħmel id-domandi, u m’intix se toqgħod tbeżżagħni. L-istatus report...

ONOR. KONRAD MIZZI: Ġibli daqsxejn it-timesheet. Ladarba tidħol għax-xogħol kif suppost, u...

ONOR. RYAN CALLUS: Għax-xogħol nidħol kuljum jien! Diġà weġibtek.  (Interruzzjonijiet)

IĊ-CHAIRPERSON: Dan m’għandu x’jaqsam xejn mar-rapport.

ONOR. RYAN CALLUS: Għax-xogħol nidħol kuljum jien. Issa inti weġibni:  l-€40 miljun taxxa xi rwol kellek fihom inti?

IĊ-CHAIRPERSON: Qed jistaqsik mistoqsija.  (Interruzzjonijiet)  

ONOR. RYAN CALLUS: Unbelievable!

IĊ-CHAIRPERSON: Onor. Mizzi, qed jistaqsik mistoqsija, u din tafha.

ONOR. RYAN CALLUS:  Kont tirċievi status report.

ONOR. KONRAD MIZZI:  Mhux veru.  Not on this particular matter.

ONOR. RYAN CALLUS: Unbelievable!  Irċieva fuq kollox, minbarra fuq din!

IĊ-CHAIRPERSON: Onor. Mizzi, kien hemm kwestjoni fuq min se jħallas it-taxxa tas-sisa. Ma tafx kif inqatgħet din il-kwestjoni? Taf li ċediet l-Enemalta u ħallsithom hi.

ONOR. KONRAD MIZZI: Le, Enemalta kellha a package of discussion negotiations. 

IĊ-CHAIRPERSON: Fuq din l-issue qed nistaqsu. Ejjew naqbdu issue issue minn dawn li qed tgħid.

ONOR. KONRAD MIZZI: Li nista’ ngħidlek huwa għal next time round se nitlob x’kienu l-key elements tan-negotiations; il-positives u l-gives; il-gives and take.

IĊ-CHAIRPERSON: Gifts kont tirriferi għalihom?

ONOR. KONRAD MIZZI: Le, gifts li tiddobba inti mingħand John Debono, bħall-Vecchia Dogana, jew xi pompa tal-petrol, jew il-ħafna affarijiet l-oħra!
IĊ-CHAIRPERSON: Dwar tal-petrol station spjegajtlu lill-avukat tiegħek, imbagħad jispjegalek hu.  Naqblu li tal-excise duty kienet gift lil ElectroGas?

ONOR. KONRAD MIZZI: Le, ma kienx hemm gifts.

ONOR. RYAN CALLUS: Ħallashom xi ħadd? Yes or no. Simple question. 

ONOR. KONRAD MIZZI: L-ewwel nett, jekk trid, kemm iġġib lil ta’ Enemalta hawnhekk u jirrisponduk. 

IĊ-CHAIRPERSON: Lilek qed nistaqsu.

ONOR. RYAN CALLUS: Inti kont Ministru tal-enerġija?

ONOR. KONRAD MIZZI: Imma mhux meta ġie ffirmat... In this particular instance...

ONOR. RYAN CALLUS: Meta nħafru l-€40 miljun kont?

ONOR. KONRAD MIZZI: Le, ma kontx Ministru tal-Enerġija.

ONOR. KAROL AQUILINA: Imma kont taf biha.

IĊ-CHAIRPERSON: Taf li inti kont qed tirċievi u kellek laqgħat mar-rappreżentanti ta’ ElectroGas...

ONOR. KONRAD MIZZI: Le,qatt m’għedtlek hekk jien. Mhux veru.

ONOR. KAROL AQUILINA: Imma ġew ikellmuk dwar l-€40 miljun, jew le?

IĊ-CHAIRPERSON: X’tgħid inti huwa sekondarju. X’jgħid ħaddieħor huwa rilevanti.

ONOR. KONRAD MIZZI: Qatt m’għedtlek hekk. 

IĊ-CHAIRPERSON: Hemm emails li jgħidu li ltaqgħu miegħek...

ONOR. KONRAD MIZZI: Se tipprova terġa’ ddawwar fuq xi ħaġa...

IĊ-CHAIRPERSON: Ħalli issa nagħmlu konfront tagħhom miegħek.

ONOR. KONRAD MIZZI: Konfront jagħmluh il-pulizija.  Inti m’intix spettur. 

ONOR. CARMELO ABELA (Ministru fl-Uffiċċju tal-Prim Ministru): Jiġifieri inti qiegħed tistaqsi fuq iż-żewġ paragrafi li kkwota l-Onor. Aquilina, jew le?

IĊ-CHAIRPERSON: Ħu paċenzja.

ONOR. CARMELO ABELA: Qed nistaqsik.

IĊ-CHAIRPERSON: Onor. Abela, inti ġejt... Aħna d-darba l-oħra kkonfrontajna lill-Onor. Mizzi...

ONOR. CARMELO ABELA: Jien naħseb li għandi dritt nagħmel intervent, jekk iċ-Chairman jagħtini l-permess.

IĊ-CHAIRPERSON: Iva, itlob u tingħata l-permess.

ONOR. CARMELO ABELA: Nixtieq ngħaddi kumment żgħir f’forma ta’ mistoqsija lill-Onor. Mizzi, sabiex meta jiġi darb’oħra jkun jista’ jikkunsidraha wkoll. Hawnhekk qed nitkellmu fuq iż-żewġ paragrafi li ġew ikkwotati mill-Onor. Aquilina, li qegħdin f’paġna 90 –  u jien nixtieq niġbed l-attenzjoni tal-Onor. Mizzi sabiex ikun jista’ jikkunsidraha – u...

ONOR. KAROL AQUILINA: Qed jagħtih ir-risposta. Qed jgħidlu: għid “din” ħalli tinġabar.

ONOR. CARMELO ABELA: ...fl-aħħar sentenza hemm miktub hekk:

[bookmark: _Hlk98662263]“The NAO deemed the explanation provided by Enemalta as reasonable.”.

Jiġifieri ilna nofs siegħa nitkellmu fuq żewġ paragrafi, li skont l-Awditur Ġenerali, l-end result tagħhom huwa li l-ispjegazzjoni ta’ Enemalta kienet raġjonevoli. Għalhekk jien nixtieq nistaqsi lill-Onor. Mizzi jekk meta jara wkoll dak li staqsew il-kollegi min-naħa tal-Oppożizzjoni, kif jinkwadra dan kollu u l-konklużjoni fuq dawn iż-żewġ paragrafi, li ilna nofs siegħa ngħidu fihom, li l-Awditur Ġenerali qed jgħid li l-ispjegazzjoni li ġiet provduta minn Enemalta kienet raġjonevoli. Plain and simple.
ONOR. KONRAD MIZZI: Ma semmejtx dik illum – kont se niġi biha for the next session, għax ovvjament se jkollna ħafna sessions biex nitkellmu dwar affarijiet differenti – għax ridt nifhem eżattament il-paragrafu ta’ qabel. Persważ li l-Awditur Ġenerali fil-fatt faħħarha, kif qal l-Onor. Carmelo Abela, fejn qal li:

“The NAO deemed the explanation provided by Enemalta as reasonable.”.

Jien se nġib daqsxejn iktar materjal biex nispjegalkom għalfejn, u naħseb li hija xi ħaġa straordinarja u in best practice li jkollok kuntratt tal-Gvern li għall-ewwel darba fl-istorja ta’ Gvern, għax il-Gvern Nazzjonalista kien jaħfirhom dawn l-affarijiet, li €18-il miljun ġew imposti...

ONOR. KAROL AQUILINA: Imma issa qed nistaqsuk fuq l-€40 miljun. 

ONOR. KONRAD MIZZI: Jiġifieri qed naqblu li l-explanation has been deemed reasonable.

ONOR. RYAN CALLUS: Le, ma naqblu xejn.

ONOR. KAROL AQUILINA: Le, dik mhux fuq hekk.  Jidher li ma qarax il-paragrafu kollu.  (Interruzzjonijiet)

ONOR. KONRAD MIZZI: Ma jissemmew imkien fir-rapport l-€40 miljun. U m’hemmx €40 miljun. Fuq €2 miljun qed ntikellmu.

ONOR. KAROL AQUILINA:  Qed jitkellem fuq il-mod kif ġiet ikkalkulata.

IĊ-CHAIRPERSON: Onor. Mizzi, int qed tgħidilna €2 miljun.  Naqblu li qed nitkellmu fuq a recurrent €2 million?

ONOR. KONRAD MIZZI: Safejn naf jien it was one of around 20 items of discussion...

IĊ-CHAIRPERSON: Inti għedt li mhux €40 miljun imma hija €2 miljun. Issa jien qed ngħidlek...

ONOR. KONRAD MIZZI: Hija €2 miljun.

IĊ-CHAIRPERSON: ...li at the end of the day it amounts to €40 million, because it’s a recurrent €2 million.

ONOR. KONRAD MIZZI: Inti taf li the future value of money is...

IĊ-CHAIRPERSON: Erġajt. Meta tgħid li it is...

ONOR. KONRAD MIZZI: The future value of money is...

IĊ-CHAIRPERSON: Dażgur, għalhekk il-penali fuq 18-il sena... Għalhekk il-valur tal-flus fuq 18-il sena huma li huma, u għalhekk hija storja oħra fiha nnfisiha.

ONOR. KONRAD MIZZI: Għalhekk hemm l-interessi.

IĊ-CHAIRPERSON: Issa niġu għall-interessi ta’ 2%.

ONOR. KONRAD MIZZI: Nixtieq li tmur fuq paragrafu 3.2.31 li hemm f’page 90...

ONOR. KAROL AQUILINA: Qed naraha jien, diġà qrajtha.

ONOR. KONRAD MIZZI: Nikkwota:

“However, for the rest of term of the contract, Enemalta could levy performance liquidated damages on the basis of the average performance availability over a two-year period. The NAO deemed the explanation as reasonable.”.

ONOR. KAROL AQUILINA: Fuq dik qed jgħid imma, mhux fuq l-oħra!

ONOR. KONRAD MIZZI: Fuq kollox, għax qal li according to Enemalta...

ONOR. KAROL AQUILINA: Le.

ONOR. KONRAD MIZZI: Mela ejjew naqraw il-paragrafu kollu:

“When queried about this revision ...”

ONOR. KAROL AQUILINA: Le, għax hemm differenza...

ONOR. KONRAD MIZZI: L-Awditur qiegħed hawnhekk. Fil-kas nitolbuh jiġi hawnhekk mal-Mejda u jgħidilna hu.

ONOR. KAROL AQUILINA: Jien fhimt li l-Awditur kien qed jagħmel differenza bejn l-ammont attribwibbli għad-delays bħala penali, li kien capped għal it-€18-il miljun, imbagħad kien hemm kwestjoni oħra – kif fhimt jien, u jekk fil-kas jikkoreġini l-Awditur – li jekk ikun hemm kwestjoni ta’ performance fuq x’qed tagħmel u ma tagħmilx il-power station, ma jeħdux a single moment in time, imma jieħdu an average over a two year preview.

ONOR. KONRAD MIZZI: Allura biex naqtgħulha rasha u jkollna an objective way minflok noqogħdu ninterpretaw, għalfejn ma titlobx lill-Awditur ipoġġi mal-mejda għal ħames minuti u jispjegaha?

ONOR. KAROL AQUILINA: Għax bħalissa lilek għandi. Imbagħad nistaqsuh.

ONOR. RYAN CALLUS: Issa niġu għalih l-Awditur Ġenerali.

ONOR. KAROL AQUILINA: Bl-Ingliż naf naqra, u nifhem ukoll. 

ONOR. KONRAD MIZZI: Le, ma tantx taf taqra, għax waqqaftni qabel...

ONOR. KAROL AQUILINA: Ċara li fuq hekk qed jitkellem.

ONOR. KONRAD MIZZI: Ħa ngħidlek kif qalha. Ejjew naqrawha kollha, għall-pubbliku li qed jismagħna:

“When queried about this revision, Enemalta stated that delay liquidated damages related solely to lateness in the construction and development of the power and gas facilities, which could only occur in the first two years of the project and were tied to the Energy Delivery Date. According to Enemalta, if the project was delayed by more than six months, Enemalta had the right to terminate the Agreement at the Company’s fault, which in turn would lose its equity. On reviewing the Agreement it transpired that the provision for charging delay liquidated damages over the lifetime of the project was illogical since these would not become applicable due to the termination clause.”.

ONOR. KAROL AQUILINA: Eżatt.
ONOR. KONRAD MIZZI: Jiġifieri ma kenitx tagħmel sens...

ONOR. KAROL AQUILINA: Jiġifieri qed jgħidilkom li għamiltu ftehim ħażin. Qed jgħidilkom li l-mod kif ftehemtu huwa lloġiku... (Interruzzjonijiet)

ONOR. KONRAD MIZZI: Le, qed jgħid li kien ikun illoġiku kieku ma sarx l-€18 million capping. Ma kienx jagħmel sens.

ONOR. KAROL AQUILINA: Le, qed jgħidlek...

ONOR. KONRAD MIZZI: Qed naqralek. Żomm waħda. Agħtini ċans nispiċċa!

ONOR. KAROL AQUILINA: Le, qed jgħidlek li l-mod kif sar il-ftehim huwa b’mod illoġiku li jkun ifisser li ma tistax tapplika l-penali.

ONOR. KONRAD MIZZI: No. Mela lanqas bl-Ingliż ma taf taqra!?

	“On reviewing the Agreement ...”,

jiġifieri ma qalx li huwa agreement illoġiku -

“ ...it transpired that the provision for charging delay liquidated damages over the lifetime of the project was illogical...”.

ONOR. KAROL AQUILINA: Hekk hu.

ONOR. KONRAD MIZZI: Jiġifieri jekk se nipprova niċċarġjahom...

ONOR. KAROL AQUILINA: Għamiltu ftehim li tgħidu li d-delays huma fuq the entire period of the 18 years. Huwa qalilkom li ma kienx jagħmel sens li tagħmel hekk għax fl-ewwel sentejn jista’ jkun hemm delay.

ONOR. KONRAD MIZZI: Imma stenna ħa naqraw l-aħħar sentenza. Tgħaġġel wisq inti. Tkun mingħalik bqadt u ma tkun qbadt xejn!

ONOR. KAROL AQUILINA: Jien qrajtha. Inti qed taqraha issa.

ONOR. KONRAD MIZZI: Agħti naqra ċans! Daqsxejn paċenzja!

“On reviewing the Agreement it transpired that the provision for charging delay liquidated damages over the lifetime of the project was illogical since these would not become applicable due to the termination clause. However, for the rest of term of the contract, Enemalta could levy performance liquidated damages on the basis of the average performance availability over a two-year period. The NAO deemed the explanation provided by Enemalta as reasonable.”.

Mela għandhom raġun Enemalta.

ONOR. KAROL AQUILINA: Ħa nispjegalek. Intom għamiltu kuntratt li jgħid li d-danni jiġu llikwidati fuq il-perjodu kollu ta’ 18-il sena. L-Awditur qed jgħidilkom li din ma tagħmilx sens għax huwa ovvju li d-danni tillikwidahom fuq id-delay meta suppost tlesti l-power station, jiġifieri fuq l-ewwel sentejn. U għamlet tajjeb Enemalta li mponiet il-penali ta’ €18-il miljun.

ONOR. KONRAD MIZZI: Jiġifieri qed naqblu li Enemalta għamlet tajjeb.

ONOR. KAROL AQUILINA: Mhux ovvja! Allaħares ma għamlithiex. X’tagħmel? Toqgħod tistenna 18-il sena?

ONOR. KONRAD MIZZI: Proset! Imma hekk kontu tagħmlu fi żmienkom, tagħtu waivers!

ONOR. KAROL AQUILINA: Le, il-kontradizzjoni ta’ Enemalta hi li l-ewwel qaltilhom €18-il miljun, imbagħad qaltilhom biex iħallsuhom 18-il sena oħra.  

IĊ-CHAIRPERSON: U se neħduhom 18-il sena oħra, bit-2%. Imbagħad iż-żgħażagħ jieħdu loan mill-bank bis-7% u  t-8%.  U dawn bit-2%!

ONOR. KAROL AQUILINA: L-Awditur Ġenerali qalilkom ukoll li meta qed tagħmel l-analiżi ta’ jekk hemmx dovuti penali matul il-kuntratt,  jiġifieri matul...

ONOR. KONRAD MIZZI: Ma qalx hekk l-Awditur. L-Awditur qal li “NAO deemed the explanation provided by Enemalta as reasonable.”  Ma qalx li qed tgħid int.

ONOR. KAROL AQUILINA: Iva, imma aqra għalxiex. Qed jgħidlek li fl-ewwel perjodu se jkun hemm il-penali għad-delay. Fil-perjodu tal-kuntratt kollu jista’ jkun hemm penali għall-performance bħal, pereżempju, jekk tieqaf taħdem il-power station –  li taf tiġri – u jkunu dovuti l-penali.

ONOR. KONRAD MIZZI: Għax, pereżempju, ikollhom problema t-turbini u jeħlu penali.

ONOR. KAROL AQUILINA: Eżatt. U Enemalta qed tgħid: ovvja li m’iniex se nwaħħalhom penali for a single event, imma rrid nieħu medja ta’ sentejn. U l-Awditur Ġenerali qalilhom: iva, naqbel magħkom...

ONOR. KONRAD MIZZI: Għax għamel review tal-kuntratt u l-interpretation tal-kuntratt kienet hekk.

ONOR. KAROL AQUILINA: Iva, imma b’id waħda tagħmlu mod u b’id oħra tagħmlu mod ieħor.

ONOR. KONRAD MIZZI: Għalfejn? Il-kuntratt hekk jgħid.

ONOR. KAROL AQUILINA: Għax b’id waħda qed tgħidulhom li l-penali ta’ €18-il miljun huma dovuti, u dawk huma dovuti kif qed jgħid l-Awditur Ġenerali...

ONOR. KONRAD MIZZI: Imma l-ewwel Onor. Fenech Adami qalli li mhux €18-il miljun kienu dovuti, imma pereżempju €30 miljun.

ONOR. KAROL AQUILINA: Le, għax kienu capped. Jien ġbidtlek l-attenzjoni li kienu capped. 

ONOR. KONRAD MIZZI: Imma €18-il miljun għas-sitt xhur, għal dak il-perjodu tal-construction.

ONOR. KAROL AQUILINA: Le, jien staqsejtek: it-€18-il miljun kienu €18-il miljun, jew kienu iktar imma għax Enemalta għamlet capping fuqhom saru €18-il miljun? Inti għedtli li se tiċċekkja u tikkonfermali, u jien ġentilment se nistenna r-risposta tiegħek dwar dan. Li qed niġbidlek l-attenzjoni fuqu huwa li fir-rigward tal-perjodu li jibqa’ għaddej il-kuntratt, l-Awditur qed jaqbel ma’ Enemalta, u naħseb li huwa ġust, li fejn ikun hemm kwestjoni ta’ performance, jieħdu medja ta’ sentejn u jimponu l-penali accordingly.

ONOR. KONRAD MIZZI: Għax hemm two different types of penalties, hemm il-liquidated damages li għandhom x’jaqsmu mad-delay biex bnejtha, u hemm il-liquidated damages għal, pereżempju, jekk l-impjant jieqaf jaħdem.

ONOR. KAROL AQUILINA: Imma huwa qed jgħidilkom li ma jagħmilx sens li d-danni tad-delay ma teħodhomx meta għandek id-delay...

ONOR. KONRAD MIZZI:  Imma fejn qed jgħid hekk?

ONOR. KAROL AQUILINA: Minn dan li qed naqra huwa ċar. Qed jgħidlek li huwa llogical li tmur għall-aħħar.

ONOR. KONRAD MIZZI: Le, l-NAO qed jgħid:

“The NAO deemed the explanation provided by Enemalta as reasonable.”.

ONOR. KAROL AQUILINA: Le, dik qed jgħidha għall-performance availibility.

ONOR. KONRAD MIZZI: Le, għall-paragrafu 3.2.31 kollu kemm hu.

ONOR. KAROL AQUILINA: Ħa ngħidlek kemm hija... Jien għandi niġbor €18-il miljun illum, u minflok niġborhom illum nagħmel a delay payment...

ONOR. KONRAD MIZZI: Imma dak huwa argument ieħor.

ONOR. KAROL AQUILINA:  ...ta’ 18-il sena. Mela jien għandi l-opportunità nuża €18-il miljun kif irrid biex ninvestihom u naqla’ flus minnhom, u minflok, dawk il-flus qegħdin għand ħaddieħor u minnhom qed nieħu interessi, li issa għad irridu naraw kemm huma, għax minn dak li fittixt jidher li dawn jammontaw għal madwar 2%.  U 2% mhijiex rata kummerċjali.

ONOR. KONRAD MIZZI: Commercial rate.

ONOR. KAROL AQUILINA: 2% commercial rate?

ONOR. KONRAD MIZZI: Commercial rate mal-cost of finance.

IĊ-CHAIRPERSON: Jiġifieri 2% hija rata li jkollu min qiegħed fin-negozju u mhuwiex ElectroGas?

ONOR. KONRAD MIZZI: Jien qed ngħidlek li Enemalta mponiet commercial rate. Ħa niċċekkja kemm huma u nispjegalek għalfejn...

IĊ-CHAIRPERSON: Taf li inti qiegħed on record li għedt li hija ta’ 2%.

ONOR. KONRAD MIZZI: Le, m’għedtlekx li 2%. Tippruvax titfagħli kliem f’ħalqi.

DR JEAN PAUL SAMMUT: Dr Aquilina qalha.

IĊ-CHAIRPERSON: Ġibilna kemm hija r-rata tal-interessi.

ONOR. KAROL AQUILINA: U trid tgħidilna minn fejn tirriżulta, jiġifieri rridu nivverifikaw li r-rata li se tgħidilna, biha nkunu nistgħu nifhmu at the end of the...

ONOR. KONRAD MIZZI: Jien se nagħmel mill-aħjar li nista’ biex inġib l-informazzjoni kollha biex nispjega lill-pubbliku.

ONOR. KAROL AQUILINA: Tajjeb. Naħseb li għal-lum nistgħu nieqfu hawn.

ONOR. KONRAD MIZZI: Thank you.

IĊ-CHAIRPERSON: Grazzi.  Tista’ titlaq. 

ONOR. KONRAD MIZZI:  ...il-Vecchia Dogana ħej!

ONOR. KAROL AQUILINA: Issa ċempel lil Joseph, għidlu: illum irrispondejt ara. Kelli nirrispondi.

IĊ-CHAIRPERSON: Kważi obdejtu lil Joseph illum. Naqra oħra. Issa ċempillu u għedlu: kif mort? 

ONOR. KAROL AQUILINA: Issa ifqagħlu l-mobile illejla. Ċempillu.

IĊ-CHAIRPERSON: Il-Kumitat huwa aġġornat għal nhar l-Erbgħa, 23 ta’ Frar 2022, fis-2:00 p.m.

Fit-3:57 p.m. il-Kumitat aġġorna.

